
ENTERTAINMENT

300 ਤੋਂ ਵੱਧ ਗੀਤ ਗਾ ਚੁੱਕੇ ਦਿੱਗਜ ਗਾਇਕ ਦਾ ਦਿਹਾਂਤ, CM ਵਿਜੇ ਨੇ  ਜਤਾਇਆ ਦੁੱਖ

hamsher Singh। 300 ਤੋਂ ਵੱਧ ਗੀਤ ਗਾ
ਚੁੱਕੇ ਦਿੱਗਜ ਗਾਇਕ ਦਾ ਦਿਹਾਂਤ, CM ਵਿਜੇ

ਨੇ  ਜਤਾਇਆ ਦੁੱਖ

‎Friday, Oct 23, 2026।

‎ਚੇਨਈ (ਏਜੰਸੀ)- ਮਸ਼ਹੂਰ ਤਮਿਲ ਪਲੇਬੈਕ ਗਾਇਕ
ਕ੍ਰਿਸ਼ਨਰਾਜ, ਜੋ ਕਿ ਮਰਹੂਮ ਮਿਊਜ਼ਿਕ ਡਾਇਰੈਕਟਰ
ਦੇਵਾ ਦੇ ਕਰੀਬੀ ਸਹਿਯੋਗੀ ਸਨ, ਦਾ ਵੀਰਵਾਰ ਨੂੰ
ਚੇਨਈ ਦੇਹਾਂਤ ਹੋ ਗਿਆ। 75 ਸਾਲਾ ਗਾਇਕ
ਆਪਣੀ ਵਿਲੱਖਣ ਆਵਾਜ਼ ਲਈ ਜਾਣੇ ਜਾਂਦੇ ਸਨ।

ਉਨ੍ਹਾਂ ਨੇ  ਤਮਿਲ ਭਾਸ਼ਾ ਵਿੱਚ 300 ਤੋਂ ਵੱਧ ਗੀਤ
ਗਾਏ।

‎ਇਸ ਖਬਰ 'ਤੇ ਪ੍ਰਤੀਕਿਰਿਆ ਦਿੰਦੇ ਹੋਏ, ਤਮਿਲਨਾਡੂ
ਦੇ ਮੁੱਖ ਮੰਤਰੀ ਸੀ. ਜੋਸਫ਼ ਵਿਜੇ ਨੇ  ਸੋਸ਼ਲ ਮੀਡੀਆ
'ਤੇ ਮਰਹੂਮ ਕ੍ਰਿਸ਼ਨਰਾਜ ਨੂੰ  ਸ਼ਰਧਾਂਜਲੀ ਭੇਟ ਕੀਤੀ

ਅਤੇ ਉਨ੍ਹਾਂ ਦੇ ਪਰਿਵਾਰ ਨਾਲ ਹਮਦਰਦੀ ਪ੍ਰਗਟਾਈ।
ਮੁੱਖ ਮੰਤਰੀ ਵਿਜੇ ਨੇ  ਲਿਖਿਆ, "ਤਮਿਲ ਸਿਨੇ ਮਾ ਦੇ
ਮਸ਼ਹੂਰ ਪਲੇਬੈਕ ਗਾਇਕ ਸ਼੍ਰੀ ਕ੍ਰਿਸ਼ਨਰਾਜ ਦੇ ਦੇਹਾਂਤ
ਦੀ ਖਬਰ ਸੁਣ ਕੇ ਮੈਨੂੰ  ਬਹੁਤ ਝਟਕਾ ਲੱਗਾ ਅਤੇ ਡੂੰਘਾ
ਦੁੱਖ ਹੋਇਆ। ਆਪਣੀ ਵਿਲੱਖਣ ਆਵਾਜ਼ ਅਤੇ ਜੋਸ਼
ਨਾਲ ਭਰਪੂਰ ਗੀਤਾਂ ਰਾਹੀਂ, ਕ੍ਰਿਸ਼ਨਰਾਜ ਨੇ  ਆਪਣੇ

ਪ੍ਰਸ਼ੰਸਕਾਂ ਦੇ ਦਿਲ ਜਿੱਤ ਲਏ ਸਨ। ਉਨ੍ਹਾਂ ਦਾ ਜਾਣਾ
ਤਮਿਲ ਸਿਨੇ ਮਾ ਲਈ ਇੱਕ ਵੱਡਾ ਘਾਟਾ ਹੈ। ਮੈਂ ਉਨ੍ਹਾਂ
ਦੇ ਸੋਗ-ਗ੍ਰਸਤ ਪਰਿਵਾਰ, ਰਿਸ਼ਤੇਦਾਰਾਂ, ਦੋਸਤਾਂ,
ਫਿਲਮ ਜਗਤ ਦੇ ਸਾਥੀਆਂ ਅਤੇ ਸੰਗੀਤ ਪ੍ਰੇਮੀਆਂ ਨਾਲ
ਡੂੰਘੀ ਹਮਦਰਦੀ ਪ੍ਰਗਟ ਕਰਦਾ ਹਾਂ।"

CRIME

ਭਲਕੇ ਮਾਨਸਾ ਪੁੱਜਣਗੇ ਰਾਕੇਸ਼ ਟਿਕੈਤ,
ਪਰਮਿੰਦਰ ਝੋਟੇ ਲਈ ਇਨਸਾਫ਼ ਦੀ ਮੰਗ ਨੂੰ  ਲੈ
ਕੇ ਧਰਨੇ  ''ਚ ਹੋਣਗੇ ਸ਼ਾਮਲ

Shamsher Singh। ਭਲਕੇ ਮਾਨਸਾ ਪੁੱਜਣਗੇ ਰਾਕੇਸ਼
ਟਿਕੈਤ, ਪਰਮਿੰਦਰ ਝੋਟੇ ਲਈ ਇਨਸਾਫ਼ ਦੀ ਮੰਗ ਨੂੰ  ਲੈ ਕੇ
ਧਰਨੇ  ''ਚ ਹੋਣਗੇ ਸ਼ਾਮਲ

‎Friday, Oct 23, 2026 ।

‎

‎

‎ਚੰਡੀਗੜ੍ਹ, (ਸ਼ਮਸ਼ੇਰ ਸਿੰਘ ਮਰਾੜ) - ਭਾਰਤੀ ਕਿਸਾਨ
ਯੂਨੀਅਨ ਦੇ ਕੌਮੀ ਆਗੂ ਰਾਕੇਸ਼ ਟਿਕੈਤ 24 ਅਕਤੂਬਰ ਨੂੰ
ਮਾਨਸਾ ਪਹੁੰਚ ਕੇ ਪਰਮਿੰਦਰ ਸਿੰਘ ਝੋਟਾ ਦੇ ਕਤਲ ਮਾਮਲੇ
’ਚ ਇਨਸਾਫ਼ ਦੀ ਮੰਗ ਨੂੰ  ਲੈ ਕੇ ਚੱਲ ਰਹੇ ਮੋਰਚੇ ’ਚ
ਸ਼ਮੂਲੀਅਤ ਕਰਨਗੇ। ਉਹ ਦੁਪਹਿਰ 12 ਵਜੇ ਦੇ ਲਗਭਗ
ਮਾਨਸਾ ਪਹੁੰਚਣਗੇ। ਇਹ ਜਾਣਕਾਰੀ ਭਾਰਤੀ ਕਿਸਾਨ
ਯੂਨੀਅਨ ਲੱਖੋਵਾਲ ਦੇ ਸੂਬਾ ਪ੍ਰਧਾਨ ਹਰਿੰਦਰ ਸਿੰਘ
ਲੱਖੋਵਾਲ ਨੇ  ਦਿੱਤੀ।

‎ਇਸ ਦੌਰਾਨ ਲੱਖੋਵਾਲ ਨੇ  ਕਿਹਾ ਕਿ ਪੰਜਾਬ ’ਚ ਨਸ਼ਿਆਂ
ਦੀ ਸਮੱਸਿਆ ਗੰਭੀਰ ਰੂਪ ਧਾਰਨ ਕਰ ਚੁੱਕੀ ਹੈ ਤੇ ਇਸ ਨੇ
ਸੂਬੇ ਦੀ ਜਵਾਨੀ ਨੂੰ  ਬੁਰੀ ਤਰ੍ਹਾਂ ਪ੍ਰਭਾਵਿਤ ਕੀਤਾ ਹੈ।
ਨਸ਼ਿਆਂ ਕਾਰਨ ਕਈ ਪਰਿਵਾਰ ਉੱਜੜ ਚੁੱਕੇ ਹਨ। ਉਨ੍ਹਾਂ
ਕਿਹਾ ਕਿ ਨਸ਼ਿਆਂ ਦੇ ਖਾਤਮੇ ਅਤੇ ਇਸ ਵਿਰੁੱਧ ਆਵਾਜ਼
ਉਠਾਉਣ ਵਾਲਿਆਂ ਨੂੰ  ਇਨਸਾਫ਼ ਦਿਵਾਉਣ ਲਈ ਸਮਾਜ
ਦੇ ਹਰ ਵਰਗ ਨੂੰ  ਇਕਜੁੱਟ ਹੋਣ ਦੀ ਲੋੜ ਹੈ। ਉਨ੍ਹਾਂ ਭਾਰਤੀ
ਕਿਸਾਨ ਯੂਨੀਅਨ ਲੱਖੋਵਾਲ ਦੇ ਸਮੂਹ ਸੂਬਾਈ ਆਗੂਆਂ
ਅਤੇ ਜ਼ਿਲ੍ਹਾ ਪ੍ਰਧਾਨਾਂ ਨੂੰ  ਅਪੀਲ ਕੀਤੀ ਕਿ ਉਹ ਆਪਣੀਆਂ
ਟੀਮਾਂ ਸਮੇਤ 24 ਅਕਤੂਬਰ ਨੂੰ  ਮਾਨਸਾ ਪਹੁੰਚਣ ਅਤੇ
ਇਨਸਾਫ਼ ਦੀ ਮੰਗ ਲਈ ਚੱਲ ਰਹੇ ਸੰਘਰਸ਼ ਨੂੰ  ਸਮਰਥਨ
ਦੇਣ।

CRIME

ਸਿਆਸਤ 'ਚ ਆਉਣ ਦੀਆਂ ਚਰਚਾਵਾਂ 'ਤੇ
ਪਰਵਿੰਦਰ ਝੋਟੇ ਦੇ ਪਿਤਾ ਦਾ ਵੱਡਾ ਬਿਆਨ,
ਪੜ੍ਹੋ ਕੀ ਕਿਹਾ

Shamsher Singh। ਸਿਆਸਤ 'ਚ ਆਉਣ ਦੀਆਂ
ਚਰਚਾਵਾਂ 'ਤੇ ਪਰਵਿੰਦਰ ਝੋਟੇ ਦੇ ਪਿਤਾ ਦਾ ਵੱਡਾ ਬਿਆਨ,
ਪੜ੍ਹੋ ਕੀ ਕਿਹਾ

‎Friday, Oct 23, 2026 ।

‎ਮਾਨਸਾ (need 24) : ਨਸ਼ਾ ਵਿਰੋਧੀ ਮੁਹਿੰਮ ਦੇ ਕਾਰਕੁੰਨ
ਪਰਵਿੰਦਰ ਸਿੰਘ ਝੋਟਾ ਦੇ ਕਤਲ ਮਾਮਲੇ ਨੂੰ  ਲੈ ਕੇ
ਇਨਸਾਫ਼ ਦੀ ਮੰਗ ਲਈ ਚੱਲ ਰਹੇ ਸੰਘਰਸ਼ ਦੌਰਾਨ ਉਨ੍ਹਾਂ
ਦੇ ਪਿਤਾ ਭੀਮ ਸਿੰਘ ਨੇ  ਸਿਆਸਤ 'ਚ ਆਉਣ ਦੀਆਂ
ਚਰਚਾਵਾਂ ’ਤੇ ਵਿਰਾਮ ਲਗਾ ਦਿੱਤਾ ਹੈ। ਉਨ੍ਹਾਂ ਸਪੱਸ਼ਟ
ਕੀਤਾ ਕਿ ਉਨ੍ਹਾਂ ਦਾ ਸਿਆਸਤ 'ਚ ਆਉਣ ਦਾ ਕੋਈ
ਇਰਾਦਾ ਨਹੀਂ ਹੈ। ਉਨ੍ਹਾਂ ਦਾ ਮੁੱਖ ਮਕਸਦ ਆਪਣੇ ਪੁੱਤਰ
ਲਈ ਇਨਸਾਫ਼ ਪ੍ਰਾਪਤ ਕਰਨਾ ਅਤੇ ਦੋਸ਼ੀਆਂ ਖ਼ਿਲਾਫ਼
ਸਖ਼ਤ ਕਾਰਵਾਈ ਯਕੀਨੀ ਬਣਾਉਣਾ ਹੈ। ਜ਼ਿਕਰਯੋਗ ਹੈ
ਕਿ ਪਰਵਿੰਦਰ ਸਿੰਘ ਝੋਟਾ ਦੇ ਕਤਲ ਤੋਂ ਬਾਅਦ ਮਾਨਸਾ
'ਚ ਇਨਸਾਫ਼ ਦੀ ਮੰਗ ਨੂੰ  ਲੈ ਕੇ ਲਗਾਤਾਰ ਧਰਨਾ ਦਿੱਤਾ
ਜਾ ਰਿਹਾ ਹੈ। ਇਸ ਮਾਮਲੇ 'ਚ ਪਰਿਵਾਰ ਅਤੇ ਇਨਸਾਫ਼
ਕਮੇਟੀ ਵੱਲੋਂ ਸਰਕਾਰ ਅੱਗੇ ਕਈ ਮੰਗਾਂ ਰੱਖੀਆਂ ਗਈਆਂ
ਹਨ।

‎ਇਨ੍ਹਾਂ 'ਚ ਕਤਲ ਦੀ ਸਾਜ਼ਿਸ਼ ਦੀ ਕੇਂਦਰੀ ਜਾਂਚ ਬਿਊਰੋ
(ਸੀ. ਬੀ. ਆਈ.) ਤੋਂ ਜਾਂਚ ਕਰਵਾਉਣ ਅਤੇ ਜ਼ਿੰਮੇਵਾਰ
ਵਿਅਕਤੀਆਂ ਖ਼ਿਲਾਫ਼ ਸਖ਼ਤ ਕਾਰਵਾਈ ਕਰਨ ਦੀ ਮੰਗ ਵੀ
ਸ਼ਾਮਲ ਹੈ। ਇਸ ਦੌਰਾਨ ਪਰਵਿੰਦਰ ਝੋਟਾ ਦੇ ਪਿਤਾ ਭੀਮ
ਸਿੰਘ ਨੂੰ  ਸਿਆਸਤ 'ਚ ਆਉਣ ਅਤੇ ਚੋਣ ਲੜਨ ਦੀ
ਅਪੀਲ ਕੀਤੇ ਜਾਣ ਦੀ ਚਰਚਾ ਵੀ ਸਾਹਮਣੇ ਆਈ ਸੀ।
ਹਾਲਾਂਕਿ, ਭੀਮ ਸਿੰਘ ਨੇ  ਅਜਿਹੀਆਂ ਸੰਭਾਵਨਾਵਾਂ ਨੂੰ
ਸਪੱਸ਼ਟ ਤੌਰ ’ਤੇ ਰੱਦ ਕਰਦਿਆਂ ਕਿਹਾ ਕਿ ਉਹ ਕਿਸੇ
ਸਿਆਸੀ ਅਹੁਦੇ ਜਾਂ ਚੋਣ ਦੀ ਦੌੜ 'ਚ ਸ਼ਾਮਲ ਨਹੀਂ ਹੋਣਾ
ਚਾਹੁੰਦੇ।

‎ਉਨ੍ਹਾਂ ਦਾ ਕਹਿਣਾ ਹੈ ਕਿ ਇਸ ਸਮੇਂ ਉਨ੍ਹਾਂ ਲਈ ਸਭ ਤੋਂ
ਮਹੱਤਵਪੂਰਨ ਮਾਮਲਾ ਆਪਣੇ ਪੁੱਤਰ ਦੀ ਮੌਤ ਲਈ
ਇਨਸਾਫ਼ ਹਾਸਲ ਕਰਨਾ ਹੈ। ਪਰਿਵਾਰ ਦੀਆਂ ਮੰਗਾਂ
ਪੂਰੀਆਂ ਹੋਣ ਅਤੇ ਮਾਮਲੇ ਦੀ ਨਿਰਪੱਖ ਜਾਂਚ ਯਕੀਨੀ
ਬਣਾਉਣ ਲਈ ਸੰਘਰਸ਼ ਜਾਰੀ ਰਹੇਗਾ। ਮਾਨਸਾ 'ਚ ਇਸ
ਮਾਮਲੇ ਨੂੰ  ਲੈ ਕੇ ਲੋਕਾਂ ਅਤੇ ਵੱਖ-ਵੱਖ ਜੱਥੇਬੰਦੀਆਂ ਵੱਲੋਂ
ਲਗਾਤਾਰ ਆਵਾਜ਼ ਉਠਾਈ ਜਾ ਰਹੀ ਹੈ। ਪਰਿਵਾਰ ਨੇ
ਸਪੱਸ਼ਟ ਕੀਤਾ ਹੈ ਕਿ ਇਨਸਾਫ਼ ਮਿਲਣ ਤੱਕ ਉਨ੍ਹਾਂ ਦਾ
ਸੰਘਰਸ਼ ਜਾਰੀ ਰਹੇਗਾ।

CRIME

ਪਰਵਿੰਦਰ ਝੋਟਾ ਕੇਸ: ਪ੍ਰਸ਼ਾਸਨ ਨੇ  ਮੰਨੀਆਂ
ਮੰਗਾਂ ਦਾ ਲਿਖਤੀ ਵੇਰਵਾ ਪਰਿਵਾਰ ਤੇ ਐਕਸ਼ਨ
ਕਮੇਟੀ ਨੂੰ  ਸੌਂਪਿਆ

Shamsher Singh। ਪਰਵਿੰਦਰ ਝੋਟਾ ਕੇਸ: ਪ੍ਰਸ਼ਾਸਨ
ਨੇ  ਮੰਨੀਆਂ ਮੰਗਾਂ ਦਾ ਲਿਖਤੀ ਵੇਰਵਾ ਪਰਿਵਾਰ ਤੇ ਐਕਸ਼ਨ
ਕਮੇਟੀ ਨੂੰ  ਸੌਂਪਿਆ

‎Friday, Oct 23, 2026 ।

‎ਮਾਨਸਾ- ਪਰਵਿੰਦਰ ਝੋਟਾ ਮਾਮਲੇ ਨੂੰ  ਲੈ ਕੇ ਪਰਿਵਾਰ ਅਤੇ
ਐਕਸ਼ਨ ਕਮੇਟੀ ਦੀ ਪ੍ਰਸ਼ਾਸਨ ਨਾਲ ਲਗਾਤਾਰ ਗੱਲਬਾਤ
ਹੋ ਰਹੀ ਹੈ। ਅੱਜ ਤੀਜੀ ਮੀਟਿੰਗ 'ਚ ਪ੍ਰਸ਼ਾਸਨ ਵੱਲੋਂ
ਪਰਿਵਾਰ ਦੀਆਂ ਕੁਝ ਮੰਗਾਂ ਮੰਨੀਆਂ ਗਈਆਂ ਹਨ।
ਐਕਸ਼ਨ ਕਮੇਟੀ ਵੱਲੋਂ ਮੰਗ ਕੀਤੀ ਗਈ ਸੀ ਕਿ ਜਿਹੜੀਆਂ
ਮੰਗਾਂ ਮੰਨ ਲਈਆਂ ਗਈਆਂ ਹਨ ਅਤੇ ਜਿਹੜੀਆਂ ਬਾਕੀ
ਹਨ, ਉਨ੍ਹਾਂ ਦਾ ਲਿਖਤੀ ਵੇਰਵਾ ਦਿੱਤਾ ਜਾਵੇ। ਇਸ 'ਤੇ
ਪ੍ਰਸ਼ਾਸਨ ਨੇ  ਮੰਨੀਆਂ ਗਈਆਂ ਮੰਗਾਂ ਦੀ ਸੂਚੀ ਲਿਖਤੀ ਰੂਪ
'ਚ ਕਮੇਟੀ ਅਤੇ ਪਰਿਵਾਰ ਨੂੰ  ਸੌਂਪ ਦਿੱਤੀ ਹੈ। ਪ੍ਰਸ਼ਾਸਨ
ਅਨੁਸਾਰ ਐਕਸ਼ਨ ਕਮੇਟੀ ਅਤੇ ਪਰਿਵਾਰ ਵੱਲੋਂ ਲਿਖਤੀ
ਜਵਾਬ 'ਤੇ ਵਿਚਾਰ ਕਰਨ ਤੋਂ ਬਾਅਦ ਅਗਲੀ ਮੀਟਿੰਗ
ਕੀਤੀ ਜਾਵੇਗੀ।

‎ਪ੍ਰਸ਼ਾਸਨ ਨੇ  ਦੱਸਿਆ ਕਿ ਪਰਵਿੰਦਰ ਝੋਟਾ ਦਾ
ਪੋਸਟਮਾਰਟਮ ਪੀਜੀਆਈ ਦੇ ਸੀਨੀਅਰ ਡਾਕਟਰਾਂ ਦੇ
ਪੈਨਲ ਤੋਂ ਕਰਵਾਉਣ ਲਈ ਪੰਜਾਬ ਸਰਕਾਰ ਨੇ  ਸਹਿਮਤੀ
ਦੇ ਦਿੱਤੀ ਹੈ। ਇਸ ਦੌਰਾਨ ਉਨ੍ਹਾਂ ਦੱਸਿਆ ਕਿ ਮਾਨਸਾ 'ਚ
ਤਾਇਨਾਤ ਡਰੱਗ ਇੰਸਪੈਕਟਰ, ਐਸ. ਐਚ. ਓ. ਅਤੇ ਡੀ.
ਐਸ. ਪੀ. ਨੂੰ  ਸਰਕਾਰ ਵੱਲੋਂ ਸਸਪੈਂਡ ਕਰ ਦਿੱਤਾ ਗਿਆ ਹੈ।
ਪਰਵਿੰਦਰ ਝੋਟੇ ਦੇ ਯਾਦਗਾਰੀ ਬੁੱਤ ਬਾਰੇ ਬੋਲਦਿਆਂ ਉਨ੍ਹਾਂ
ਕਿਹਾ ਕਿ ਪਰਵਿੰਦਰ ਸਿੰਘ ਦੀ ਯਾਦ 'ਚ ਸਰਕਾਰੀ ਜ਼ਮੀਨ
'ਤੇ ਉਨ੍ਹਾਂ ਦਾ ਬੁੱਤ ਸਥਾਪਤ ਕੀਤਾ ਜਾਵੇਗਾ। ਇਸ ਤੋਂ
ਇਲਾਵਾ ਭਵਿੱਖ ਵਿੱਚ ਮਾਨਸਾ ਵਿੱਚ ਬਣਨ ਵਾਲੇ
ਪ੍ਰਸਤਾਵਿਤ ਟਰੌਮਾ ਦਾ ਨਾਂ ਵੀ ਸਵਰਗੀ ਪਰਵਿੰਦਰ ਸਿੰਘ
ਦੇ ਨਾਂ 'ਤੇ ਰੱਖਿਆ ਜਾਵੇਗਾ।

‎ਉਨ੍ਹਾਂ ਕਿਹਾ ਕਿ ਜ਼ਿਲ੍ਹੇ ਵਿੱਚ ਨਸ਼ਾ ਤਸਕਰਾਂ ਖ਼ਿਲਾਫ਼ ਮੁਹਿੰਮ
ਜਾਰੀ ਹੈ। ਸਿਹਤ ਵਿਭਾਗ ਦੀ ਮੁਹਿੰਮ ਤਹਿਤ 3 ਲਾਇਸੈਂਸ
ਰੱਦ, 1 ਲਾਇਸੈਂਸ ਸਸਪੈਂਡ ਅਤੇ 4 ਕੈਮਿਸਟ ਦੁਕਾਨਾਂ ਸੀਲ
ਕੀਤੀਆਂ ਗਈਆਂ ਹਨ। ਪ੍ਰੈਗਾਬਾਲਿਨ (Pregabalin)
ਕੈਪਸੂਲ ਨੂੰ  ਡਰੱਗ ਰੂਲਜ਼ 1945 ਦੇ ਸ਼ਡਿਊਲ ਐਚ 1
ਵਿੱਚ ਸ਼ਾਮਲ ਕਰਵਾਇਆ ਗਿਆ ਹੈ, ਜਿਸ ਤੋਂ ਬਾਅਦ ਇਹ
ਦਵਾਈ ਬਿਨਾਂ ਡਾਕਟਰ ਦੀ ਪਰਚੀ ਦੇ ਨਹੀਂ ਵਿਕੇਗੀ।
ਉਨ੍ਹਾਂ ਅੱਗੇ ਕਿਹਾ ਕਿ ਪਰਵਿੰਦਰ ਸਿੰਘ ਦੇ ਕੇਸ ਦੀ ਜਾਂਚ
ਸੀਬੀਆਈ ਤੋਂ ਕਰਵਾਉਣ ਦੀ ਪ੍ਰਕਿਰਿਆ ਸ਼ੁਰੂ ਕੀਤੀ ਗਈ
ਹੈ ਅਤੇ ਮਾਮਲੇ ਦਾ ਫਾਸਟ-ਟਰੈਕ ਅਦਾਲਤ ਵਿੱਚ ਜਲਦੀ
ਨਿਪਟਾਰਾ ਕੀਤਾ ਜਾਵੇਗਾ। ਇਸ ਘਟਨਾ ਵਿੱਚ ਜ਼ਖ਼ਮੀ ਹੋਏ
4 ਹੋਰ ਵਿਅਕਤੀਆਂ ਦਾ ਸਰਕਾਰ ਵੱਲੋਂ ਇਲਾਜ
ਕਰਵਾਇਆ ਜਾ ਰਿਹਾ ਹੈ ਅਤੇ ਉਨ੍ਹਾਂ ਨੂੰ  5-5 ਲੱਖ ਰੁਪਏ
ਮੁਆਵਜ਼ਾ ਦਿੱਤਾ ਗਿਆ ਹੈ। ਉਨ੍ਹਾਂ ਕਿਹਾ ਪਰਿਵਾਰ ਨੂੰ
ਸੁਰੱਖਿਆ ਵੀ ਦਿੱਤੀ ਜਾ ਰਹੀ ਹੈ। ਇਸ ਤੋਂ ਇਲਾਵਾ
ਫਲੈਕਸ ਪਾੜਨ ਸਬੰਧੀ ਦਰਜ ਐਫਆਈਆਰ ਨੂੰ  ਰੱਦ
ਕਰਨ ਦੀ ਮੰਗ 'ਤੇ ਪੁਲਸ ਪ੍ਰਸ਼ਾਸਨ ਵੱਲੋਂ ਕਾਰਵਾਈ ਕੀਤੀ
ਜਾ ਰਹੀ ਹੈ।

CRIME

ਪਰਵਿੰਦਰ ਝੋਟੇ ਦਾ ਕਾਤਲ ਅਸ਼ਵਨੀ ਪਤਨੀ
ਸਣੇ 5 ਦਿਨਾਂ ਦੇ ਪੁਲਸ ਰਿਮਾਂਡ 'ਤੇ, CBI ਨੇ
ਪਾਈ ਸੀ ਗ੍ਰਿਫ਼ਤਾਰੀ

Shamsher Singh। ਪਰਵਿੰਦਰ ਝੋਟੇ ਦਾ ਕਾਤਲ
ਅਸ਼ਵਨੀ ਪਤਨੀ ਸਣੇ 5 ਦਿਨਾਂ ਦੇ ਪੁਲਸ ਰਿਮਾਂਡ 'ਤੇ,
CBI ਨੇ  ਪਾਈ ਸੀ ਗ੍ਰਿਫ਼ਤਾਰੀ

‎Friday, Oct 23, 2026 ।

‎ਮੋਹਾਲੀ (ਸ਼ਮਸ਼ੇਰ ਸਿੰਘ ਮਰਾੜ) : ਪਰਵਿੰਦਰ ਸਿੰਘ ਝੋਟਾ
ਦੇ ਕਤਲ ਮਾਮਲੇ 'ਚ ਸੀ. ਬੀ. ਆਈ. ਵੱਲੋਂ ਮੈਡੀਕਲ
ਸਟੋਰ ਦੇ ਮਾਲਕ ਅਸ਼ਵਨੀ ਕੁਮਾਰ, ਵਿਪਨ ਗਰਗ,
ਨੀਲਮ ਰਾਣੀ ਅਤੇ ਲਾਡੀ ਸਿੰਘ ਦੀ ਗ੍ਰਿਫ਼ਤਾਰੀ ਪਾ ਕੇ
ਮੋਹਾਲੀ ਦੀ ਸੀ. ਬੀ. ਆਈ. ਅਦਾਲਤ 'ਚ ਪੇਸ਼ ਕੀਤਾ।
ਅਦਾਲਤ 'ਚ ਸੀ. ਬੀ. ਆਈ. ਵੱਲੋਂ ਪੇਸ਼ ਹੋਏ ਵਕੀਲ
ਲੀਜ਼ਾ ਗਰੋਵਰ ਨੇ  5 ਦਿਨ ਦੇ ਪੁਲਸ ਰਿਮਾਂਡ ਦੀ ਮੰਗ
ਕੀਤੀ, ਜਦੋਂ ਕਿ ਬਚਾਅ ਪੱਖ ਦੇ ਵਕੀਲ ਨੇ  ਰਿਮਾਂਡ ਦਾ
ਵਿਰੋਧ ਕੀਤਾ। ਸੀ. ਬੀ. ਆਈ. ਅਦਾਲਤ ਨੇ  ਦੋਹਾਂ ਧਿਰਾਂ
ਦੀਆਂ ਦਲੀਲਾਂ ਸੁਣਨ ਤੋਂ ਬਾਅਦ ਮੁਲਜ਼ਮਾਂ ਨੂੰ  5 ਦਿਨ ਦੇ
ਪੁਲਸ ਰਿਮਾਂਡ ਦੇ ਭੇਜ ਦਿੱਤਾ।

CRIME

ਪਰਵਿੰਦਰ ਝੋਟਾ ਦੇ ਕਤਲ ਮਗਰੋਂ ਇਕ ਹੋਰ
ਮੈਡੀਕਲ ਸਟੋਰ ਹੋਇਆ ਸੀਲ

Shamsher Singh। ਪਰਵਿੰਦਰ ਝੋਟਾ ਦੇ ਕਤਲ ਮਗਰੋਂ
ਇਕ ਹੋਰ ਮੈਡੀਕਲ ਸਟੋਰ ਹੋਇਆ ਸੀਲ

‎Friday, Oct 23, 2026 ।

‎ਮੋਗਾ (need24) : ਪਰਵਿੰਦਰ ਝੋਟਾ ਕਤਲ ਕਾਂਡ ਤੋਂ
ਬਾਅਦ ਮੋਗਾ ਵਿਚ ਮੈਡੀਕਲ ਸਟੋਰਾਂ ਖ਼ਿਲਾਫ਼ ਪ੍ਰਸ਼ਾਸਨ ਨੇ
ਸਖ਼ਤੀ ਵਧਾ ਦਿੱਤੀ ਹੈ। ਇਸੇ ਤਹਿਤ ਅੱਜ ਸਵੇਰੇ ਕੱਚਾ
ਦੁਸਹਿਰਾ ਰੋਡ ਨੇ ੜੇ ਸਥਿਤ ਗੁਰੂ ਨਾਨਕ ਮੈਡੀਕਲ ਸਟੋਰ
ਨੂੰ  ਸੀਲ ਕਰ ਦਿੱਤਾ ਗਿਆ। ਇਸ ਤੋਂ ਪਹਿਲਾਂ ਵੀ ਡਰੱਗ
ਇੰਸਪੈਕਟਰ ਵੱਲੋਂ ਪੁਲਸ ਪ੍ਰਸ਼ਾਸਨ ਦੇ ਸਹਿਯੋਗ ਨਾਲ
ਸ਼ਹਿਰ ਦੇ ਵੱਖ-ਵੱਖ ਇਲਾਕਿਆਂ ਵਿਚ ਕਈ ਮੈਡੀਕਲ
ਸਟੋਰਾਂ ਦੀ ਜਾਂਚ ਕੀਤੀ ਗਈ ਸੀ। ਇਸ ਸਬੰਧੀ ਪੱਤਰਕਾਰਾਂ
ਨਾਲ ਗੱਲਬਾਤ ਕਰਦਿਆਂ ਡਰੱਗ ਇੰਸਪੈਕਟਰ ਨੇ  ਦੱਸਿਆ
ਕਿ ਉਨ੍ਹਾਂ ਨੂੰ  ਸ਼ਿਕਾਇਤ ਮਿਲੀ ਸੀ ਕਿ ਪਰਵਿੰਦਰ ਝੋਟਾ
ਕਤਲ ਕਾਂਡ ਤੋਂ ਬਾਅਦ ਗੁਰੂ ਨਾਨਕ ਮੈਡੀਕਲ ਸਟੋਰ ਬੰਦ
ਪਿਆ ਹੈ। ਸ਼ਿਕਾਇਤ ਦੇ ਆਧਾਰ ’ਤੇ ਜਦੋਂ ਉਹ ਮੌਕੇ ’ਤੇ
ਪਹੁੰਚੇ ਤਾਂ ਉਨ੍ਹਾਂ ਨੇ  ਮੈਡੀਕਲ ਸਟੋਰ ਦੇ ਮਾਲਕ ਨਾਲ ਫ਼ੋਨ
ਰਾਹੀਂ ਸੰਪਰਕ ਕਰਨ ਦੀ ਕੋਸ਼ਿਸ਼ ਕੀਤੀ ਪਰ ਮਾਲਕ ਨਾਲ
ਸੰਪਰਕ ਨਹੀਂ ਹੋ ਸਕਿਆ।

‎ਇਸ ਤੋਂ ਬਾਅਦ ਐੱਸਡੀਐੱਮ ਗੁਰਪ੍ਰੀਤ ਸਿੰਘ ਅਤੇ ਪੁਲਸ
ਪ੍ਰਸ਼ਾਸਨ ਦੇ ਹੋਰ ਅਧਿਕਾਰੀਆਂ ਦੇ ਸਹਿਯੋਗ ਨਾਲ
ਮੈਡੀਕਲ ਸਟੋਰ ’ਤੇ ਨੋ ਟਿਸ ਚਿਪਕਾਇਆ ਗਿਆ ਅਤੇ
ਸਟੋਰ ਨੂੰ  ਸੀਲ ਕਰ ਦਿੱਤਾ ਗਿਆ। ਡਰੱਗ ਇੰਸਪੈਕਟਰ ਨੇ
ਦੱਸਿਆ ਕਿ ਆਉਣ ਵਾਲੇ ਦਿਨਾਂ ਵਿਚ ਮੋਗਾ ਦੇ ਹੋਰ
ਮੈਡੀਕਲ ਸਟੋਰਾਂ ਦੀ ਵੀ ਜਾਂਚ ਕੀਤੀ ਜਾਵੇਗੀ ਅਤੇ ਨਿਯਮਾਂ
ਦੀ ਉਲੰਘਣਾ ਸਾਹਮਣੇ ਆਉਣ ’ਤੇ ਬਣਦੀ ਕਾਰਵਾਈ
ਕੀਤੀ ਜਾਵੇਗੀ। ਪ੍ਰਸ਼ਾਸਨ ਦੀ ਇਸ ਕਾਰਵਾਈ ਨਾਲ
ਮੈਡੀਕਲ ਸਟੋਰ ਸੰਚਾਲਕਾਂ ਵਿਚ ਹਲਚਲ ਦੇਖਣ ਨੂੰ  ਮਿਲ
ਰਹੀ ਹੈ।

ਨੀਡ24 ਨਿਊਜ਼
ਹਰ ਖ਼ਬਰ, ਹਰ ਸ਼ਹਿਰ

NATIONAL

ਗੋਆ ਦਾ ਹਵਾਈ ਸਫ਼ਰ ਸਸਤਾ! ਸਰਕਾਰ ਨੇ
ਘਟਾਇਆ ATF ''ਤੇ ਵੈਟ, ਨਵੀਆਂ ਦਰਾਂ
ਲਾਗੂ

Shamsher Singh। ਗੋਆ ਦਾ ਹਵਾਈ ਸਫ਼ਰ ਸਸਤਾ!
ਸਰਕਾਰ ਨੇ  ਘਟਾਇਆ ATF ''ਤੇ ਵੈਟ, ਨਵੀਆਂ ਦਰਾਂ
ਲਾਗੂ

‎Friday, Oct 23, 2026 - 09:39 PM ।

‎ਨਵੀਂ ਦਿੱਲੀ : ਗੋਆ ਸਰਕਾਰ ਨੇ  ਹਵਾਈ ਖੇਤਰ
(ਏਵੀਏਸ਼ਨ ਇੰਡਸਟਰੀ) ਨੂੰ  ਵੱਡੀ ਰਾਹਤ ਦਿੰਦਿਆਂ ਹਵਾਈ
ਜਹਾਜ਼ਾਂ ਵਿੱਚ ਵਰਤੇ ਜਾਣ ਵਾਲੇ ਈਂਧਨ 'ਏਵੀਏਸ਼ਨ
ਟਰਬਾਈਨ ਫਿਊਲ' (ATF) 'ਤੇ ਲੱਗਣ ਵਾਲੇ ਵੈਲਿਊ
ਐਡਿਡ ਟੈਕਸ (VAT) ਵਿੱਚ ਭਾਰੀ ਕਟੌਤੀ ਦਾ ਐਲਾਨ
ਕੀਤਾ ਹੈ। ਸਰਕਾਰ ਵੱਲੋਂ ATF 'ਤੇ ਲੱਗਣ ਵਾਲੇ ਵੈਟ ਨੂੰ
15 ਫ਼ੀਸਦੀ ਤੋਂ ਘਟਾ ਕੇ 7 ਫ਼ੀਸਦੀ ਕਰ ਦਿੱਤਾ ਗਿਆ ਹੈ।

‎ਸੂਬੇ ਦੇ ਵਿੱਤ ਵਿਭਾਗ ਵੱਲੋਂ 23 ਅਕਤੂਬਰ ਨੂੰ  ਇਸ ਸਬੰਧੀ
ਨੋ ਟੀਫਿਕੇਸ਼ਨ ਜਾਰੀ ਕੀਤਾ ਗਿਆ ਹੈ, ਜਿਸ ਅਨੁਸਾਰ ਇਹ
ਨਵੀਆਂ ਦਰਾਂ 24 ਅਕਤੂਬਰ ਤੋਂ ਲਾਗੂ ਹੋ ਜਾਣਗੀਆਂ।
ਇਸ ਫੈਸਲੇ ਨਾਲ ਗੋਆ ਵਿੱਚ ਈਂਧਨ ਭਰਵਾਉਣ ਵਾਲੀਆਂ
ਫਲਾਈਟਾਂ ਅਤੇ ਹਵਾਈ ਕੰਪਨੀਆਂ ਨੂੰ  ਲਾਗਤ ਵਿੱਚ ਬਚਤ
ਹੋਵੇਗੀ।

‎

‎ਗੋਆ ਤੋਂ ਪਹਿਲਾਂ ਦਿੱਲੀ ਅਤੇ ਮਹਾਰਾਸ਼ਟਰ ਵਿੱਚ ਵੀ
ਹਵਾਈ ਈਂਧਨ 'ਤੇ ਲੱਗਣ ਵਾਲੇ ਵੈਟ ਨੂੰ  ਘਟਾਇਆ ਗਿਆ
ਸੀ। ਦਿੱਲੀ ਵਿੱਚ ਇਸ ਨੂੰ  25% ਤੋਂ ਘਟਾ ਕੇ 7% ਅਤੇ
ਮਹਾਰਾਸ਼ਟਰ ਵਿੱਚ 18% ਤੋਂ ਘਟਾ ਕੇ 7% ਕੀਤਾ ਗਿਆ
ਸੀ।

‎

‎ਹਵਾਈ ਈਂਧਨ 'ਤੇ ਵੈਟ ਘਟਣ ਨਾਲ ਏਅਰਲਾਈਨਜ਼ ਦੇ
ਖ਼ਰਚੇ ਵਿੱਚ ਕਮੀ ਆਵੇਗੀ। ਹਾਲਾਂਕਿ, ਆਮ ਯਾਤਰੀਆਂ
ਨੂੰ  ਟਿਕਟਾਂ 'ਚ ਰਾਹਤ ਮਿਲੇਗੀ ਜਾਂ ਨਹੀਂ, ਇਹ ਪੂਰੀ ਤਰ੍ਹਾਂ
ਹਵਾਈ ਕੰਪਨੀਆਂ ਵੱਲੋਂ ਕਿਰਾਇਆ ਘਟਾਉਣ ਦੇ ਫੈਸਲੇ
'ਤੇ ਨਿਰਭਰ ਕਰੇਗਾ

SARKARI YOJANA

ਕਿਸਾਨਾਂ ਲਈ Good News ! ਇਸ ਦਿਨ
ਖਾਤਿਆਂ ''ਚ ਆਉਣਗੇ 2,000-2,000
ਰੁਪਏ

Shamsher Singh। ਕਿਸਾਨਾਂ ਲਈ Good News !
ਇਸ ਦਿਨ ਖਾਤਿਆਂ ''ਚ ਆਉਣਗੇ 2,000-2,000
ਰੁਪਏ

‎Friday, Oct 23, 2026 - 03:33 Pm।

‎ਨੈ ਸ਼ਨਲ ਡੈਸਕ : ਕੇਂਦਰ ਸਰਕਾਰ ਵੱਲੋਂ ਪ੍ਰਧਾਨ ਮੰਤਰੀ
ਕਿਸਾਨ ਸਨਮਾਨ ਨਿਧੀ (PM-KISAN) ਯੋਜਨਾ ਦੀ
24ਵੀਂ ਕਿਸ਼ਤ ਜਾਰੀ ਕਰਨ ਦੀ ਮਿਤੀ ਦਾ ਐਲਾਨ ਕਰ
ਦਿੱਤਾ ਗਿਆ ਹੈ। ਇਸ ਯੋਜਨਾ ਤਹਿਤ ਕਿਸਾਨਾਂ ਨੂੰ
ਦੀਵਾਲੀ ਤੋਂ ਪਹਿਲਾਂ 30 ਅਕਤੂਬਰ 2026 ਨੂੰ  2000
ਰੁਪਏ ਦੀ ਕਿਸ਼ਤ ਸਿੱਧੀ ਉਨ੍ਹਾਂ ਦੇ ਬੈਂਕ ਖਾਤਿਆਂ ਵਿੱਚ ਭੇਜੀ
ਜਾਵੇਗੀ। ਪਹਿਲਾਂ ਇਸ ਕਿਸ਼ਤ ਦੇ ਦੁਰਗਾ ਪੂਜਾ ਦੌਰਾਨ
ਜਾਰੀ ਹੋਣ ਦੀ ਉਮੀਦ ਜਤਾਈ ਜਾ ਰਹੀ ਸੀ ਪਰ ਹੁਣ
ਸਰਕਾਰ ਤਿਉਹਾਰਾਂ ਦੇ ਸੀਜ਼ਨ ਵਿੱਚ ਕਿਸਾਨਾਂ ਨੂੰ  ਇਹ
ਤੋਹਫ਼ਾ ਦੇਣ ਜਾ ਰਹੀ ਹੈ।

‎ਇਸ ਯੋਜਨਾ ਅਧੀਨ ਯੋਗ ਕਿਸਾਨਾਂ ਨੂੰ  ਹਰ ਸਾਲ ਕੁੱਲ
6,000 ਰੁਪਏ ਦੀ ਵਿੱਤੀ ਸਹਾਇਤਾ ਦਿੱਤੀ ਜਾਂਦੀ ਹੈ, ਜੋ ਕਿ
ਹਰ 4 ਮਹੀਨਿਆਂ ਬਾਅਦ 2,000-2,000 ਰੁਪਏ ਦੀਆਂ
ਤਿੰਨ ਕਿਸ਼ਤਾਂ ਦੇ ਰੂਪ ਵਿੱਚ ਮਿਲਦੀ ਹੈ। ਇਸ ਤੋਂ ਪਹਿਲਾਂ
ਯੋਜਨਾ ਦੀ 23ਵੀਂ ਕਿਸ਼ਤ ਜੂਨ ਮਹੀਨੇ  ਵਿੱਚ ਜਾਰੀ ਕੀਤੀ
ਗਈ ਸੀ। ਸਰਕਾਰ ਇਹ ਰਕਮ ਡਾਇਰੈਕਟ ਬੈਨੀਫਿਟ
ਟਰਾਂਸਫਰ (DBT) ਰਾਹੀਂ ਸਿੱਧੇ ਲਾਭਪਾਤਰੀਆਂ ਦੇ
ਖਾਤਿਆਂ ਵਿੱਚ ਭੇਜਦੀ ਹੈ।

‎ਕਿਸ਼ਤ ਪ੍ਰਾਪਤ ਕਰਨ ਲਈ ਜ਼ਰੂਰੀ ਸ਼ਰਤਾਂ

‎-eKYC ਦੀ ਪ੍ਰਕਿਰਿਆ: ਯੋਜਨਾ ਦਾ ਲਾਭ ਲੈਣ ਲਈ
eKYC ਲਾਜ਼ਮੀ ਕੀਤਾ ਗਿਆ ਹੈ; ਜਿਨ੍ਹਾਂ ਕਿਸਾਨਾਂ ਨੇ
ਓ.ਟੀ.ਪੀ. (OTP) ਜਾਂ ਬਾਇਓਮੀਟ੍ਰਿਕ ਆਧਾਰਿਤ
eKYC ਪੂਰੀ ਨਹੀਂ ਕੀਤੀ, ਉਨ੍ਹਾਂ ਦੀ ਕਿਸ਼ਤ ਰੋਕੀ ਜਾ
ਸਕਦੀ ਹੈ।

‎-ਆਧਾਰ ਤੇ ਬੈਂਕ ਲਿੰਕਿੰਗ: ਬੈਂਕ ਖਾਤੇ ਨਾਲ ਆਧਾਰ
ਕਾਰਡ ਦਾ ਲਿੰਕ ਹੋਣਾ ਅਤੇ ਖਾਤੇ ਵਿੱਚ DBT ਸੇਵਾ ਦਾ
ਐਕਟਿਵ ਹੋਣਾ ਜ਼ਰੂਰੀ ਹੈ।

‎-ਜ਼ਮੀਨ ਦੀ ਤਸਦੀਕ : ਪੋਰਟਲ 'ਤੇ ਖਤੌਨੀ ਜਾਂ ਜ਼ਮੀਨ ਦੀ
ਤਸਦੀਕ ਅੱਪਲੋਡ ਹੋਣੀ ਲਾਜ਼ਮੀ ਹੈ, ਅਜਿਹਾ ਨਾ ਹੋਣ ਦੀ
ਸੂਰਤ ਵਿੱਚ ਪੈਸੇ ਅਟਕ ਸਕਦੇ ਹਨ।

VIRAL & TRENDING

7 ਰੁਪਏ ਨੇ  ਬਣਾ 'ਤਾ ਕਰੋੜਪਤੀ, ਫਰੀਦਕੋਟ
ਦੇ ਗਰੀਬ ਪਰਿਵਾਰ ਦੀ ਕਿਸਮਤ ਨੇ  ਮਾਰੀ
ਪਲਟੀ

Shamsher Singh। 7 ਰੁਪਏ ਨੇ  ਬਣਾ 'ਤਾ ਕਰੋੜਪਤੀ,
ਫਰੀਦਕੋਟ ਦੇ ਗਰੀਬ ਪਰਿਵਾਰ ਦੀ ਕਿਸਮਤ ਨੇ  ਮਾਰੀ
ਪਲਟੀ

‎Friday, Oct 23, 2026 ।

‎ਫਰੀਦਕੋਟ : ਕਹਿੰਦੇ ਨੇ  ਰੱਬ ਜਦੋਂ ਵੀ ਦਿੰਦਾ ਹੈ ਛੱਪੜ ਪਾੜ
ਕੇ ਦਿੰਦਾ ਹੈ। ਅਜਿਹਾ ਹੀ ਇਕ ਗਰੀਬ ਦਿਹਾੜੀਦਾਰ
ਪਰਿਵਾਰ ਨਾਲ ਹੋਇਆ ਹੈ। ਇਸ ਗਰੀਬ ਪਰਿਵਾਰ ਦੀ
ਕਿਸਮਤ ਅਜਿਹੀ ਚਮਕੀ ਕਿ ਉਹ ਕਰੋੜ ਬਣ ਗਿਆ।
ਮਿਲੀ ਜਾਣਕਾਰੀ ਮੁਤਾਬਕ ਕੋਟਕਪੂਰਾ ਦੀ ਰਹਿਣ ਵਾਲੀ
ਬਿਮਲਾ ਦੇਵੀ ਨੇ  ਮਹਿਜ਼ 7 ਰੁਪਏ ਦੀ ਲਾਟਰੀ ਟਿਕਟ
ਖ਼ਰੀਦ ਕੇ 1 ਕਰੋੜ ਰੁਪਏ ਦਾ ਜੈਕਪਾਟ ਜਿੱਤਿਆ ਹੈ।
ਬਿਮਲਾ ਦੇਵੀ ਦਾ ਪਤੀ ਪਰਿਵਾਰ ਦੇ ਗੁਜ਼ਾਰੇ ਲਈ
ਮਜ਼ਦੂਰੀ ਕਰਦਾ ਹੈ ਅਤੇ ਇਸ ਅਚਾਨਕ ਮਿਲੀ ਵੱਡੀ ਰਾਸ਼ੀ
ਨੇ  ਪਰਿਵਾਰ ਦੇ ਦਿਨ ਬਦਲ ਦਿੱਤੇ ਹਨ। ਬਿਮਲਾ ਨੇ  ਇਹ
ਟਿਕਟ ਰੇਲਵੇ ਰੋਡ ’ਤੇ ਰੇਲਵੇ ਸਟੇਸ਼ਨ ਨੇ ੜੇ ਸਥਿਤ ਇਕ
ਲਾਟਰੀ ਸਟਾਲ ਤੋਂ ਖ਼ਰੀਦੀ ਸੀ। ਉਸ ਨੇ  ਇਹ ਟਿਕਟ
ਅਚਾਨਕ ਹੀ ਖ਼ਰੀਦ ਲਈ ਸੀ ਪਰ ਉਸ ਨੂੰ  ਅੰਦਾਜ਼ਾ ਵੀ
ਨਹੀਂ ਸੀ ਕਿ ਅਗਲੇ ਹੀ ਦਿਨ ਇਹ ਛੋਟਾ ਜਿਹਾ ਦਾਅ
ਇੰਨੀ ਵੱਡੀ ਖ਼ੁਸ਼ਖ਼ਬਰੀ ਲੈ ਕੇ ਆਵੇਗਾ।

‎ਲਾਟਰੀ ਦੇ ਨਤੀਜੇ ਐਲਾਨੇ  ਜਾਣ ਤੋਂ ਬਾਅਦ ਸਟਾਲ
ਸੰਚਾਲਕ ਨੇ  ਪਰਿਵਾਰ ਨੂੰ  ਫ਼ੋਨ ਕਰਕੇ ਜਾਣਕਾਰੀ ਦਿੱਤੀ ਕਿ
ਬਿਮਲਾ ਨੇ  ਸਿੱਕਮ ਸਰਕਾਰ ਵੱਲੋਂ ਕਰਵਾਈ ਗਈ ਲਾਟਰੀ
ਵਿਚ 1 ਕਰੋੜ ਰੁਪਏ ਦਾ ਪਹਿਲਾ ਇਨਾਮ ਜਿੱਤਿਆ ਹੈ।
ਉਸ ਨੇ  ਦੱਸਿਆ ਕਿ ਮਜ਼ਦੂਰੀ ਦੀ ਕਮਾਈ ਨਾਲ ਘਰ ਦਾ
ਖ਼ਰਚਾ ਚਲਾਉਣਾ ਕਦੇ ਵੀ ਆਸਾਨ ਨਹੀਂ ਸੀ ਪਰ ਇਸ
ਜਿੱਤ ਨੇ  ਉਨ੍ਹਾਂ ਨੂੰ  ਬੱਚਿਆਂ ਦੇ ਭਵਿੱਖ ਲਈ ਨਵੀਂ ਉਮੀਦ
ਦਿੱਤੀ ਹੈ। ਪਰਿਵਾਰ ਨੇ  ਅਜੇ ਇਹ ਫ਼ੈਸਲਾ ਨਹੀਂ ਕੀਤਾ ਹੈ
ਕਿ ਇਸ ਪੈਸੇ ਦੀ ਵਰਤੋਂ ਕਿਵੇਂ ਕੀਤੀ ਜਾਵੇ। ਬਿਮਲਾ ਨੇ
ਕਿਹਾ ਕਿ ਉਹ ਪਰਿਵਾਰ ਦੇ ਹੋਰ ਮੈਂਬਰਾਂ ਨਾਲ ਸਲਾਹ-
ਮਸ਼ਵਰਾ ਕਰਨਗੇ ਅਤੇ ਆਪਣੀ ਆਰਥਿਕ ਸਥਿਤੀ
ਸੁਧਾਰਨ ਅਤੇ ਬੱਚਿਆਂ ਨੂੰ  ਬਿਹਤਰ ਭਵਿੱਖ ਦੇਣ ਲਈ ਕੋਈ
ਛੋਟਾ-ਮੋਟਾ ਕਾਰੋਬਾਰ ਸ਼ੁਰੂ ਕਰਨ ਬਾਰੇ ਵੀ ਵਿਚਾਰ ਕਰ
ਰਹੇ ਹਨ।

JOBS & CAREER

ਦੀਵਾਲੀ ਤੋਂ ਪਹਿਲਾਂ ਤਨਖ਼ਾਹਾਂ ਨੂੰ  ਲੈ ਕੇ ਨਵੇਂ
ਹੁਕਮ, ਮੁਲਾਜ਼ਮਾਂ ਨੂੰ  ਚੰਡੀਗੜ੍ਹ ਪ੍ਰਸ਼ਾਸਨ ਨੇ
ਦਿੱਤਾ ਤੋਹਫ਼ਾ

Shamsher Singh। ਦੀਵਾਲੀ ਤੋਂ ਪਹਿਲਾਂ ਤਨਖ਼ਾਹਾਂ ਨੂੰ
ਲੈ ਕੇ ਨਵੇਂ ਹੁਕਮ, ਮੁਲਾਜ਼ਮਾਂ ਨੂੰ  ਚੰਡੀਗੜ੍ਹ ਪ੍ਰਸ਼ਾਸਨ ਨੇ
ਦਿੱਤਾ ਤੋਹਫ਼ਾ

‎Friday, Oct 23, 2026।

‎ਚੰਡੀਗੜ੍ਹ (need28) : ਚੰਡੀਗੜ੍ਹ ਪ੍ਰਸ਼ਾਸਨ ਨੇ  ਆਉਣ
ਵਾਲੇ ਦੀਵਾਲੀ ਦੇ ਤਿਉਹਾਰ ਨੂੰ  ਧਿਆਨ ’ਚ ਰੱਖਦਿਆਂ
ਆਪਣੇ ਵਿਭਾਗਾਂ ’ਚ ਕੰਮ ਕਰਦੇ ਠੇ ਕਾ ਆਧਾਰਿਤ, ਗੈਸਟ,
ਆਊਟਸੋਰਸਿੰਗ ਅਤੇ ਡੀ. ਸੀ. ਰੇਟ ਵਾਲੇ ਮੁਲਾਜ਼ਮਾਂ ਨੂੰ
ਵੱਡੀ ਰਾਹਤ ਦਿੱਤੀ ਹੈ। ਵਿੱਤ ਵਿਭਾਗ ਵੱਲੋਂ ਜਾਰੀ ਹੁਕਮਾਂ
ਅਨੁਸਾਰ ਇਨ੍ਹਾਂ ਸਾਰੇ ਮੁਲਾਜ਼ਮਾਂ ਨੂੰ  ਅਕਤੂਬਰ 2026
ਮਹੀਨੇ  ਦੀ ਤਨਖ਼ਾਹ 6 ਨਵੰਬਰ ਤੋਂ ਪਹਿਲਾਂ-ਪਹਿਲਾਂ ਜਾਰੀ
ਕਰ ਦਿੱਤੀ ਜਾਵੇਗੀ। ਚੰਡੀਗੜ੍ਹ ਪ੍ਰਸ਼ਾਸਨ ਦੇ ਵਿੱਤ ਵਿਭਾਗ
ਦੀ ਅਕਾਊਂਟਸ ਬ੍ਰਾਂਚ ਵੱਲੋਂ 22 ਅਕਤੂਬਰ 2026 ਨੂੰ  ਇਸ
ਸਬੰਧੀ ਬਾਕਾਇਦਾ ਪੱਤਰ ਜਾਰੀ ਕਰ ਦਿੱਤਾ ਗਿਆ ਹੈ।

‎ਪ੍ਰਸ਼ਾਸਨ ਦੇ ਸਾਰੇ ਪ੍ਰਬੰਧਕੀ ਸਕੱਤਰਾਂ ਅਤੇ ਵਿਭਾਗਾਂ ਦੇ
ਮੁਖੀਆਂ ਨੂੰ  ਭੇਜੇ ਗਏ ਇਸ ਪੱਤਰ ’ਚ ਸਪੱਸ਼ਟ ਕੀਤਾ
ਗਿਆ ਹੈ ਕਿ 8 ਨਵੰਬਰ 2026 ਨੂੰ  ਦੀਵਾਲੀ ਦਾ ਤਿਉਹਾਰ
ਆ ਰਿਹਾ ਹੈ, ਜਿਸ ਕਾਰਨ ਇਨ੍ਹਾਂ ਮੁਲਾਜ਼ਮਾਂ ਦੀ ਅਕਤੂਬਰ
2026 ਦੀ ਤਨਖ਼ਾਹ 6 ਨਵੰਬਰ ਦਿਨ ਸ਼ੁੱਕਰਵਾਰ ਜਾਂ ਇਸ
ਤੋਂ ਪਹਿਲਾਂ ਦੇਣ ਦਾ ਫ਼ੈਸਲਾ ਕੀਤਾ ਗਿਆ ਹੈ।

CRIME

ਨਾਕੇ ''ਤੇ ਖੜ੍ਹੀ ਪੰਜਾਬ ਪੁਲਸ ''ਤੇ ਅੰਨ੍ਹੇ ਵਾਹ
ਫਾਇਰਿੰਗ, ਦੋਵਾਂ ਪਾਸਿਓਂ ਚੱਲੀਆਂ ਗੋਲੀਆਂ

Shamsher Singh। ਨਾਕੇ ''ਤੇ ਖੜ੍ਹੀ ਪੰਜਾਬ ਪੁਲਸ
''ਤੇ ਅੰਨ੍ਹੇ ਵਾਹ ਫਾਇਰਿੰਗ, ਦੋਵਾਂ ਪਾਸਿਓਂ ਚੱਲੀਆਂ
ਗੋਲੀਆਂ

‎Friday, Oct 23, 2026 ।

‎ਤਰਨਤਾਰਨ (need 24) : ਤਰਨਤਾਰਨ ਦੇ ਫਤਿਹਾਬਾਦ
ਨਹਿਰ ਕੰਢੇ ਪੁਲਸ ਅਤੇ ਬਦਮਾਸ਼ਾਂ ਵਿਚਾਲੇ ਮੁੱਠਭੇੜ ਹੋ
ਗਈ। ਇਸ ਦੌਰਾਨ ਇਕ ਮੁਲਜ਼ਮ ਭੱਜਣ ਵਿਚ ਕਾਮਯਾਬ
ਹੋ ਗਿਆ ਜਦਕਿ ਗੋਲੀ ਲੱਗਣ ਨਾਲ ਇਕ ਮੁਲਜ਼ਮ
ਜ਼ਖ਼ਮੀ ਹੋ ਗਿਆ। ਮਿਲੀ ਜਾਣਕਾਰੀ ਮੁਤਾਬਕ ਗੁਪਤ
ਸੂਚਨਾ ਦੇ ਆਧਾਰ ’ਤੇ ਪੁਲਸ ਵੱਲੋਂ ਵਿਸ਼ੇਸ਼ ਨਾਕਾਬੰਦੀ
ਕੀਤੀ ਗਈ ਸੀ। ਇਸ ਦੌਰਾਨ ਪੈਦਲ ਆ ਰਹੇ ਦੋ ਸ਼ੱਕੀ
ਮੁਲਜ਼ਮਾਂ ਨੇ  ਪੁਲਸ ਪਾਰਟੀ ਉੱਪਰ ਫਾਇਰਿੰਗ ਕਰ ਦਿੱਤੀ।
ਪੁਲਸ ਨੇ  ਚਿਤਾਵਨੀ ਵੀ ਦਿੱਤੀ ਪਰ ਇਸ ਦੇ ਬਾਵਜੂਦ
ਮੁਲਜ਼ਮਾਂ ਨੇ  ਫਾਇਰਿੰਗ ਜਾਰੀ ਰੱਖੀ।

‎ਦੱਸਿਆ ਜਾ ਰਿਹਾ ਹੈ ਕਿ ਪੁਲਸ ਦੀ ਗੋਲੀ ਮੁਲਜ਼ਮ ਦੀ
ਲੱਤ ਵਿਚ ਲੱਗੀ, ਜਿਸ ਕਾਰਣ ਉਹ ਜ਼ਖ਼ਮੀ ਹੋ ਗਿਆ ਅਤੇ
ਉਸ ਨੂੰ  ਹਸਪਤਾਲ ਵਿਚ ਦਾਖ਼ਲ ਕਰਵਾਇਆ ਗਿਆ।
ਜ਼ਖ਼ਮੀ ਮੁਲਜ਼ਮ ਦੀ ਪਛਾਣ ਮਨਪ੍ਰੀਤ ਸਿੰਘ ਉਰਫ਼ ਮੰਨਾ
ਵਾਸੀ ਪਿੰਡ ਖਵਾਸਪੁਰ ਵਜੋਂ ਹੋਈ ਹੈ। ਸੂਤਰਾਂ ਮੁਤਾਬਕ
ਮੁਲਜ਼ਮ ਇਕ ਕਰੋੜ ਰੁਪਏ ਦੀ ਫਿਰੌਤੀ ਮੰਗਣ ਦੇ ਮਾਮਲੇ
ਨਾਲ ਜੁੜਿਆ ਹੈ। ਫਿਰੌਤੀ ਨਾ ਮਿਲਣ ਕਾਰਨ ਇਮੀਗ੍ਰੇਸ਼ਨ
ਸੈਂਟਰ ਅਤੇ ਘਰ ਸਣੇ 3 ਥਾਵਾਂ 'ਤੇ ਮੁਲਜ਼ਮਾਂ ਵੱਲੋਂ
ਗੋਲੀਬਾਰੀ ਕੀਤੀ ਗਈ। ਪੁਲਸ ਵੱਲੋਂ ਮੁਲਜ਼ਮ ਦੇ ਕਬਜ਼ੇ
ਵਿਚੋਂ ਇਕ ਗਲੋਕ ਪਿਸਤੌਲ ਬਰਾਮਦ ਕਰਨ ਦਾ ਦਾਅਵਾ
ਕੀਤਾ ਗਿਆ ਹੈ। ਪੁਲਸ ਮੁਤਾਬਕ ਫਰਾਰ ਮੁਲਜ਼ਮ ਨੂੰ  ਵੀ
ਜਲਦੀ ਹੀ ਗ੍ਰਿਫ਼ਤਾਰ ਕਰ ਲਿਆ ਜਾਵੇਗਾ।

LIFESTYLE

ਦੀਵਾਲੀ, ਗੁਰਪੁਰਬ ਤੇ ਨਵੇਂ ਸਾਲ ਮੌਕੇ ਪਟਾਕੇ
ਚਲਾਉਣ ਨੂੰ  ਲੈ ਕੇ ਰੂਪਨਗਰ 'ਚ ਸਮਾਂ ਤੈਅ,
DC ਵੱਲੋਂ ਹੁਕਮ ਜਾਰੀ

Shamsher Singh। ਦੀਵਾਲੀ, ਗੁਰਪੁਰਬ ਤੇ ਨਵੇਂ
ਸਾਲ ਮੌਕੇ ਪਟਾਕੇ ਚਲਾਉਣ ਨੂੰ  ਲੈ ਕੇ ਰੂਪਨਗਰ 'ਚ ਸਮਾਂ
ਤੈਅ, DC ਵੱਲੋਂ ਹੁਕਮ ਜਾਰੀ

‎Friday, Oct 23, 2026 ।

‎ਰੂਪਨਗਰ (need24)-ਡਿਪਟੀ ਕਮਿਸ਼ਨਰ-ਕਮ-ਜ਼ਿਲ੍ਹਾ
ਮੈਜਿਸਟ੍ਰੇਟ ਰੂਪਨਗਰ ਅਦਿੱਤਿਆ ਡੇਚਲਵਾਲ ਵੱਲੋਂ
ਆਗਾਮੀ ਤਿਉਹਾਰਾਂ ਦੀਆਂ ਖ਼ੁਸ਼ੀਆਂ ਨੂੰ  ਸੁਰੱਖਿਅਤ ਅਤੇ
ਵਾਤਾਵਰਣ-ਅਨੁਕੂਲ ਢੰਗ ਨਾਲ ਮਨਾਉਣ, ਆਮ ਲੋਕਾਂ ਦੀ
ਸਿਹਤ ਅਤੇ ਸੁਰੱਖਿਆ ਨੂੰ  ਯਕੀਨੀ ਬਣਾਉਣ ਅਤੇ ਹਵਾ
ਪ੍ਰਦੂਸ਼ਣ ਨੂੰ  ਨਿਯੰਤਰਿਤ ਕਰਨ ਦੇ ਮੱਦੇਨਜ਼ਰ ਜ਼ਿਲ੍ਹਾ
ਰੂਪਨਗਰ ਦੀ ਹਦੂਦ ਅੰਦਰ ਪਟਾਕਿਆਂ ਦੀ ਵਿਕਰੀ,
ਖ਼ਰੀਦ, ਭੰਡਾਰਨ ਅਤੇ ਵਰਤੋਂ ਸਬੰਧੀ ਵਿਸਥਾਰਪੂਰਵਕ
ਹਦਾਇਤਾਂ ਜਾਰੀ ਕੀਤੀਆਂ ਗਈਆਂ ਹਨ। ਇਸ ਦੇ ਨਾਲ
ਹੀ ਦੀਵਾਲੀ, ਨਵਾਂਸ਼ਹਿਰ ਤੇ ਨਵੇਂ ਸਾਲ ਮੌਕੇ ਪਟਾਕੇ
ਚਲਾਉਣ ਨੂੰ  ਲੈ ਕੇ ਸਮਾਂ ਤੈਅ ਕੀਤਾ ਗਿਆ ਹੈ।

‎ਡਿਪਟੀ ਕਮਿਸ਼ਨਰ ਨੇ  ਦੱਸਿਆ ਕਿ ਮਾਣਯੋਗ ਅਦਾਲਤਾਂ
ਦੇ ਹੁਕਮਾਂ ਅਤੇ ਪੰਜਾਬ ਸਰਕਾਰ ਦੀਆਂ ਹਦਾਇਤਾਂ ਮੁਤਾਬਕ
ਦੀਵਾਲੀ, ਗੁਰਪੁਰਬ, ਕ੍ਰਿਸਮਿਸ ਅਤੇ ਨਵੇਂ ਸਾਲ ਦੇ
ਤਿਉਹਾਰਾਂ ਮੌਕੇ ਆਮ ਲੋਕਾਂ ਵੱਲੋਂ ਸਿਰਫ਼ ਗ੍ਰੀਨ ਪਟਾਕਿਆਂ
ਦੀ ਹੀ ਵਰਤੋਂ ਕੀਤੀ ਜਾਣੀ ਹੈ। ਉਨ੍ਹਾਂ ਦੱਸਿਆ ਕਿ ਆਮ
ਤੌਰ ’ਤੇ ਬੰਬਾਂ, ਹਵਾਈ ਪਟਾਕਿਆਂ ਅਤੇ ਚਾਈਨੀਜ਼
ਪਟਾਕਿਆਂ ਵਰਗੀਆਂ ਆਤਿਸ਼ਬਾਜ਼ੀਆਂ ਦੀ ਵਰਤੋਂ ਨਾਲ
ਬਹੁਤ ਜ਼ਿਆਦਾ ਸ਼ੋਰ ਪੈਦਾ ਹੁੰਦਾ ਹੈ ਅਤੇ ਵੱਡੇ ਧਮਾਕਿਆਂ
ਕਾਰਨ ਹਾਦਸੇ ਵਾਪਰਨ ਦਾ ਖ਼ਤਰਾ ਬਣਿਆ ਰਹਿੰਦਾ ਹੈ।

‎ਇਸ ਤੋਂ ਇਲਾਵਾ ਇਨ੍ਹਾਂ ਨਾਲ ਵਾਤਾਵਰਣ ਪ੍ਰਦੂਸ਼ਿਤ ਹੁੰਦਾ ਹੈ
ਅਤੇ ਆਮ ਜਨ-ਜੀਵਨ ਪ੍ਰਭਾਵਿਤ ਹੁੰਦਾ ਹੈ। ਖ਼ਤਰਨਾਕ
ਪਟਾਕਿਆਂ ਵਿਚ ਵਰਤੇ ਜਾਣ ਵਾਲੇ ਰਸਾਇਣਕ ਪਦਾਰਥ
ਮਨੁੱਖਾਂ ਅਤੇ ਜੀਵ-ਜੰਤੂਆਂ ਦੀ ਸਿਹਤ ਲਈ ਨੁਕਸਾਨਦੇਹ
ਹੋ ਸਕਦੇ ਹਨ। ਇਸ ਲਈ ਗੈਰ-ਕਾਨੂੰ ਨੀ ਧਮਾਕਾਖੇਜ਼
ਸਮੱਗਰੀ ਦੀ ਤਿਆਰੀ, ਭੰਡਾਰਨ, ਵਿਕਰੀ ਅਤੇ ਵਰਤੋਂ ਨੂੰ
ਰੋਕਣ ਲਈ ਸਰਕਾਰੀ ਹਦਾਇਤਾਂ ਦੀ ਸਖ਼ਤੀ ਨਾਲ ਪਾਲਣਾ
ਕਰਨੀ ਜ਼ਰੂਰੀ ਹੈ।

‎ਜ਼ਿਲ੍ਹਾ ਮੈਜਿਸਟ੍ਰੇਟ ਅਦਿੱਤਿਆ ਡੇਚਲਵਾਲ ਵੱਲੋਂ ਭਾਰਤੀ
ਨਾਗਰਿਕ ਸੁਰੱਖਿਆ ਸੰਹਿਤਾ 2023 ਦੀ ਧਾਰਾ 163
ਅਧੀਨ ਪ੍ਰਾਪਤ ਅਧਿਕਾਰਾਂ ਦੀ ਵਰਤੋਂ ਕਰਦਿਆਂ ਜ਼ਿਲ੍ਹਾ
ਰੂਪਨਗਰ ਦੀ ਹਦੂਦ ਅੰਦਰ ਲੜੀਵਾਰ ਪਟਾਕਿਆਂ, ਜਿਨ੍ਹਾਂ
ਨੂੰ  ਸੀਰੀਜ਼ ਪਟਾਕੇ ਜਾਂ ਲੜੀਆਂ ਵੀ ਕਿਹਾ ਜਾਂਦਾ ਹੈ, ਦੀ
ਤਿਆਰੀ, ਭੰਡਾਰਨ, ਵੰਡ, ਵਿਕਰੀ ਅਤੇ ਵਰਤੋਂ ’ਤੇ ਪੂਰਨ
ਪਾਬੰਦੀ ਲਗਾਈ ਗਈ ਹੈ। ਇਸ ਦੇ ਨਾਲ ਹੀ ਮਨਜ਼ੂਰਸ਼ੁਦਾ
ਗ੍ਰੀਨ ਪਟਾਕਿਆਂ ਤੋਂ ਇਲਾਵਾ ਖਤਰਨਾਕ ਅਤੇ ਨਿਯਮਾਂ ਦੀ
ਉਲੰਘਣਾ ਕਰਨ ਵਾਲੇ ਪਟਾਕਿਆਂ ਦੀ ਵਿਕਰੀ, ਖ਼ਰੀਦ,
ਭੰਡਾਰਨ ਅਤੇ ਵਰਤੋਂ ’ਤੇ ਵੀ ਪਾਬੰਦੀ ਲਾਗੂ ਹੋਵੇਗੀ।

CRIME

ਅੰਤਿਮ ਰਸਮਾਂ ਦੌਰਾਨ ਚਰਚ ''ਚ ਚੱਲੀਆਂ
ਤਾਬੜਤੋੜ ਗੋਲੀਆਂ ! 7 ਲੋਕਾਂ ਦੀ ਗਈ ਜਾਨ

Shamsher Singh। ਅੰਤਿਮ ਰਸਮਾਂ ਦੌਰਾਨ ਚਰਚ
''ਚ ਚੱਲੀਆਂ ਤਾਬੜਤੋੜ ਗੋਲੀਆਂ ! 7 ਲੋਕਾਂ ਦੀ ਗਈ
ਜਾਨ

‎Friday, Oct 23, 2026 ।

‎ਇੰਟਰਨੈ ਸ਼ਨਲ ਡੈਸਕ : ਜਾਰਡਨ ਦੇ ਕਰਕ ਇਲਾਕੇ ਵਿੱਚ
ਸ਼ੁੱਕਰਵਾਰ ਨੂੰ  ਇੱਕ ਚਰਚ ਅੰਦਰ ਅੰਤਿਮ ਰਸਮਾਂ ਦੌਰਾਨ
ਹੋਈ ਗੋਲੀਬਾਰੀ ਵਿੱਚ ਘੱਟੋ-ਘੱਟ ਸੱਤ ਲੋਕਾਂ ਦੀ ਮੌਤ ਹੋ
ਗਈ ਅਤੇ ਲਗਭਗ 10 ਹੋਰ ਗੰਭੀਰ ਜ਼ਖ਼ਮੀ ਹੋ ਗਏ।

‎ਸਰਕਾਰੀ ਮੀਡੀਆ 'ਅਲ-ਮਮਲਕਾ ਟੀਵੀ' ਦੀਆਂ
ਰਿਪੋਰਟਾਂ ਅਨੁਸਾਰ ਦੋ ਅਣਪਛਾਤੇ ਹਮਲਾਵਰ ਇੱਕ ਗੱਡੀ
ਵਿੱਚੋਂ ਹੇਠਾਂ ਉੱਤਰੇ ਤੇ ਉਨ੍ਹਾਂ ਨੇ  ਚਰਚ ਅੰਦਰ ਅੰਨ੍ਹੇ ਵਾਹ
ਗੋਲੀਆਂ ਚਲਾਉਣੀਆਂ ਸ਼ੁਰੂ ਕਰ ਦਿੱਤੀਆਂ।

‎ਬੰਦੂਕਧਾਰੀਆਂ ਨੇ  ਲਗਭਗ ਪੰਜ ਮਿੰਟ ਤੱਕ ਲਗਾਤਾਰ
ਗੋਲੀਬਾਰੀ ਕੀਤੀ ਅਤੇ ਵਾਰਦਾਤ ਨੂੰ  ਅੰਜਾਮ ਦੇਣ ਉਪਰੰਤ
ਉੱਥੋਂ ਫ਼ਰਾਰ ਹੋ ਗਏ। ਇੱਕ ਚਸ਼ਮਦੀਦ ਮੁਤਾਬਕ
ਹਮਲਾਵਰਾਂ ਵਿੱਚੋਂ ਇੱਕ ਕੋਲ ਏਕੇ-47 ਰਾਈਫਲ ਸੀ। ਇਹ
ਹਮਲਾ ਦੇਸ਼ ਦੀ ਰਾਜਧਾਨੀ ਅੱਮਾਨ ਤੋਂ ਕਰੀਬ 180
ਕਿਲੋਮੀਟਰ ਦੱਖਣ ਵਿੱਚ ਸਥਿਤ ਕਰਕ ਦੇ ਇੱਕ ਗ੍ਰੀਕ
ਆਰਥੋਡਾਕਸ ਚਰਚ 'ਚ ਵਾਪਰਿਆ।

POLITICS

2027 ਚੋਣਾਂ ਦੀ ਕਾਂਗਰਸ ਨੇ  ਖਿੱਚੀ ਤਿਆਰੀ,
25 ਅਕਤੂਬਰ ਨੂੰ  ਚੰਡੀਗੜ੍ਹ ਪੁੱਜਣਗੇ ਕੇ. ਸੀ.
ਵੇਣੂਗੋਪਾਲ

Shamsher Singh। 2027 ਚੋਣਾਂ ਦੀ ਕਾਂਗਰਸ ਨੇ
ਖਿੱਚੀ ਤਿਆਰੀ, 25 ਅਕਤੂਬਰ ਨੂੰ  ਚੰਡੀਗੜ੍ਹ ਪੁੱਜਣਗੇ ਕੇ.
ਸੀ. ਵੇਣੂਗੋਪਾਲ

‎Friday, Oct 23, 2026 ।

‎ਚੰਡੀਗੜ੍ਹ (ਸ਼ਮਸ਼ੇਰ ਸਿੰਘ ਮਰਾੜ) : ਪੰਜਾਬ 'ਚ 2027
ਦੀਆਂ ਵਿਧਾਨ ਸਭਾ ਚੋਣਾਂ ਨੂੰ  ਲੈ ਕੇ ਕਾਂਗਰਸ ਪਾਰਟੀ ਨੇ
ਆਪਣੀਆਂ ਸਰਗਰਮੀਆਂ ਤੇਜ਼ ਕਰਨ ਦੀ ਤਿਆਰੀ ਖਿੱਚ
ਲਈ ਹੈ। ਇਸੇ ਕੜੀ ਤਹਿਤ ਆਲ ਇੰਡੀਆ ਕਾਂਗਰਸ
ਕਮੇਟੀ ਦੇ ਜਨਰਲ ਸਕੱਤਰ ਕੇ. ਸੀ. ਵੇਣੂਗੋਪਾਲ 25
ਅਕਤੂਬਰ ਨੂੰ  ਚੰਡੀਗੜ੍ਹ ਪਹੁੰਚਣਗੇ। ਉਹ 26 ਅਕਤੂਬਰ
ਨੂੰ  ਪੂਰਾ ਦਿਨ ਪੰਜਾਬ ਕਾਂਗਰਸ ਦੇ ਸੀਨੀਅਰ ਆਗੂਆਂ
ਅਤੇ ਜ਼ਿਲ੍ਹਾ ਪ੍ਰਧਾਨਾਂ ਨਾਲ ਮੀਟਿੰਗਾਂ ਕਰਨਗੇ। ਇਸ ਦੌਰੇ
ਨੂੰ  ਪੰਜਾਬ ਕਾਂਗਰਸ ਦੀ ਅਗਲੀ ਰਣਨੀਤੀ, ਸੰਗਠਨ ਦੀ
ਮਜ਼ਬੂਤੀ ਅਤੇ ਚੋਣਾਂ ਦੀਆਂ ਤਿਆਰੀਆਂ ਦੇ ਲਿਹਾਜ਼ ਨਾਲ
ਅਹਿਮ ਮੰਨਿਆ ਜਾ ਰਿਹਾ ਹੈ। ਕੇ. ਸੀ. ਵੇਣੂਗੋਪਾਲ ਦੇ
ਇਸ ਦੌਰੇ ਦੌਰਾਨ ਪਾਰਟੀ ਦੀ ਜੱਥੇਬੰਦਕ ਸਥਿਤੀ ਦਾ
ਜਾਇਜ਼ਾ ਲੈਣ ਦੇ ਨਾਲ-ਨਾਲ ਜ਼ਮੀਨੀ ਪੱਧਰ 'ਤੇ ਚੱਲ
ਰਹੀਆਂ ਸਰਗਰਮੀਆਂ ਬਾਰੇ ਵੀ ਫੀਡਬੈਕ ਲਿਆ ਜਾ
ਸਕਦਾ ਹੈ।

‎ਸੀਨੀਅਰ ਆਗੂਆਂ ਦੇ ਨਾਲ ਜ਼ਿਲ੍ਹਾ ਪ੍ਰਧਾਨਾਂ ਦੀਆਂ
ਮੀਟਿੰਗਾਂ ਇਸ ਗੱਲ ਦਾ ਸੰਕੇਤ ਹਨ ਕਿ ਪਾਰਟੀ ਸੂਬੇ ਦੇ
ਵੱਖ-ਵੱਖ ਇਲਾਕਿਆਂ 'ਚ ਆਪਣੀ ਪਕੜ ਅਤੇ ਜੱਥੇਬੰਦਕ
ਢਾਂਚੇ ਨੂੰ  ਮਜ਼ਬੂਤ ਕਰਨ 'ਤੇ ਧਿਆਨ ਕੇਂਦਰਿਤ ਕਰ ਰਹੀ
ਹੈ। ਕੇ. ਸੀ. ਵੇਣੂਗੋਪਾਲ ਦੀ ਪੰਜਾਬ ਕਾਂਗਰਸ ਦੇ ਸੰਗਠਨ
'ਚ ਪਹਿਲਾਂ ਵੀ ਅਹਿਮ ਭੂਮਿਕਾ ਰਹੀ ਹੈ। ਪੰਜਾਬ ਕਾਂਗਰਸ
ਦੀ ਪ੍ਰਧਾਨਗੀ ਲਈ ਚੱਲੀ ਪ੍ਰਕਿਰਿਆ ਦੌਰਾਨ ਵੀ ਉਨ੍ਹਾਂ ਦੀ
ਭੂਮਿਕਾ ਮਹੱਤਵਪੂਰਨ ਮੰਨੀ ਗਈ ਸੀ।

‎ਪਰਗਟ ਸਿੰਘ ਨੂੰ  ਪੰਜਾਬ ਕਾਂਗਰਸ ਦਾ ਪ੍ਰਧਾਨ ਬਣਾਏ
ਜਾਣ ਤੋਂ ਪਹਿਲਾਂ ਪਾਰਟੀ ਦੇ ਕਈ ਆਗੂਆਂ ਨਾਲ ਵਿਚਾਰ-
ਵਟਾਂਦਰਾ ਕੀਤਾ ਗਿਆ ਸੀ। ਹੁਣ ਉਨ੍ਹਾਂ ਦੇ ਪੰਜਾਬ ਦੌਰੇ ਨੂੰ
ਸੂਬੇ 'ਚ ਪਾਰਟੀ ਦੀ ਅਗਲੀ ਰਣਨੀਤੀ ਤੈਅ ਕਰਨ ਦੇ
ਸੰਦਰਭ 'ਚ ਦੇਖਿਆ ਜਾ ਰਿਹਾ ਹੈ। 2027 ਦੀਆਂ ਵਿਧਾਨ
ਸਭਾ ਚੋਣਾਂ ਨੂੰ  ਧਿਆਨ 'ਚ ਰੱਖਦਿਆਂ ਕਾਂਗਰਸ ਵੱਲੋਂ
ਆਉਣ ਵਾਲੇ ਸਮੇਂ ਲਈ ਇੱਕ ਵਿਸਥਾਰ ਪੂਰਵਕ ਪ੍ਰੋਗਰਾਮ
ਤਿਆਰ ਕੀਤੇ ਜਾਣ ਦੀ ਸੰਭਾਵਨਾ ਹੈ। ਇਸ ਵਿੱਚ ਸੂਬੇ ਦੇ
ਤਿੰਨਾਂ ਖੇਤਰਾਂ-ਮਾਝਾ, ਮਾਲਵਾ ਅਤੇ ਦੋਆਬਾ 'ਚ ਪਾਰਟੀ
ਦੀਆਂ ਸਰਗਰਮੀਆਂ ਨੂੰ  ਤੇਜ਼ ਕਰਨਾ ਅਤੇ ਸਾਰੇ 117
ਵਿਧਾਨ ਸਭਾ ਹਲਕਿਆਂ ਤੱਕ ਪਹੁੰਚ ਬਣਾਉਣਾ ਸ਼ਾਮਲ ਹੋ
ਸਕਦਾ ਹੈ

BUSINESS

ਕਰਵਾਚੌਥ ਤੋਂ ਪਹਿਲਾਂ ਸੋਨੇ  ਦੀ ਚਮਕ ਹੋਈ
ਫਿੱਕੀ, ਮੂਧੇ ਮੂੰਹ ਡਿੱਗੀ ਚਾਂਦੀ, ਜਾਣੋ ਹਾਈ
ਲੈਵਲ ਤੋਂ ਕਿਉਂ ਡਿੱਗੇ ਰੇਟ

Shamsher Singh। ਕਰਵਾਚੌਥ ਤੋਂ ਪਹਿਲਾਂ ਸੋਨੇ  ਦੀ
ਚਮਕ ਹੋਈ ਫਿੱਕੀ, ਮੂਧੇ ਮੂੰਹ ਡਿੱਗੀ ਚਾਂਦੀ, ਜਾਣੋ ਹਾਈ
ਲੈਵਲ ਤੋਂ ਕਿਉਂ ਡਿੱਗੇ ਰੇਟ

‎Friday, Oct 23, 2026 ।

‎ਬਿਜ਼ਨੈੱ ਸ ਡੈਸਕ : ਦੇਸ਼ ਭਰ ਵਿਚ ਜਾਰੀ ਤਿਉਹਾਰਾਂ
ਦਰਮਿਆਨ ਸੋਨੇ  ਅਤੇ ਚਾਂਦੀ ਦੀਆਂ ਕੀਮਤਾਂ ਵਿੱਚ ਭਾਰੀ
ਗਿਰਾਵਟ ਦੇਖਣ ਨੂੰ  ਮਿਲ ਰਹੀ ਹੈ। ਖ਼ਰੀਦਦਾਰੀ ਦੀ
ਯੋਜਨਾ ਬਣਾ ਰਹੇ ਲੋਕਾਂ ਲਈ ਰਾਹਤ ਦੀ ਖ਼ਬਰ ਹੈ ਕਿ
MCX 'ਤੇ 10 ਗ੍ਰਾਮ ਸੋਨੇ  ਦੀ ਫਿਊਚਰਜ਼ ਕੀਮਤ ਅੱਜ
1,42,060 ਰੁਪਏ ਤੱਕ ਡਿੱਗ ਗਈ, ਜਦੋਂ ਕਿ ਚਾਂਦੀ
1,93,686 ਰੁਪਏ ਪ੍ਰਤੀ ਕਿਲੋਗ੍ਰਾਮ ਤੱਕ ਕਾਰੋਬਾਰ ਕਰਦੀ
ਦੇਖੀ ਜਾ ਰਹੀ ਹੈ। ਸ਼ੁਰੂਆਤੀ ਕਾਰੋਬਾਰ ਵਿੱਚ ਚਾਂਦੀ ਦੀਆਂ
ਕੀਮਤਾਂ 5,000 ਰੁਪਏ ਤੋਂ ਵੱਧ ਡਿੱਗ ਗਈਆਂ, ਜਦੋਂ ਕਿ
ਅੱਜ ਸੋਨਾ 1,249 ਰੁਪਏ ਪ੍ਰਤੀ 10 ਗ੍ਰਾਮ ਡਿੱਗ ਗਿਆ।
ਦੋ ਦਿਨਾਂ ਵਿੱਚ, ਸੋਨੇ  ਦੀਆਂ ਕੀਮਤਾਂ 3,000 ਰੁਪਏ ਤੋਂ ਵੱਧ
ਡਿੱਗ ਗਈਆਂ ਹਨ, ਜਦੋਂ ਕਿ ਚਾਂਦੀ 13,000 ਰੁਪਏ ਤੋਂ
ਵੱਧ ਡਿੱਗ ਗਈ ਹੈ।

BUSINESS

ਗੁਰਦਾਸਪੁਰ: ਪਟਾਕੇ ਵੇਚਣ ਲਈ ਕੱਢੇ
ਜਾਣਗੇ ਲੱਕੀ ਡਰਾਅ, ਚਾਹਵਾਨਾਂ ਲਈ ਇਸ
ਦਿਨ ਆਖਰੀ ਮੌਕਾ

Shamsher Singh। ਗੁਰਦਾਸਪੁਰ: ਪਟਾਕੇ ਵੇਚਣ
ਲਈ ਕੱਢੇ ਜਾਣਗੇ ਲੱਕੀ ਡਰਾਅ, ਚਾਹਵਾਨਾਂ ਲਈ ਇਸ
ਦਿਨ ਆਖਰੀ ਮੌਕਾ

‎Friday, Oct 23, 2026 ।

‎

‎

‎ਗੁਰਦਾਸਪੁਰ(need24): ਦੀਵਾਲੀ ਦੇ ਤਿਉਹਾਰ ਮੌਕੇ
ਜ਼ਿਲ੍ਹਾ ਗੁਰਦਾਸਪੁਰ ਵਿੱਚ ਪਟਾਕੇ ਸਟੋਰ ਕਰਨ ਅਤੇ ਵੇਚਣ
ਲਈ ਆਰਜ਼ੀ ਲਾਇਸੈਂਸ ਜਾਰੀ ਕਰਨ ਵਾਸਤੇ 3 ਨਵੰਬਰ
ਨੂੰ  ਸਬ-ਡਵੀਜ਼ਨ ਵਾਰ ਲੱਕੀ ਡਰਾਅ ਕੱਢਿਆ ਜਾਵੇਗਾ।
ਇਹ ਜਾਣਕਾਰੀ ਵਧੀਕ ਜ਼ਿਲ੍ਹਾ ਮੈਜਿਸਟਰੇਟ ਸ੍ਰੀ
ਗੁਰਸਿਮਰਨ ਸਿੰਘ ਢਿੱਲੋਂ ਨੇ  ਦਿੱਤੀ। ਉਨ੍ਹਾਂ ਦੱਸਿਆ ਕਿ
ਮਾਨਯੋਗ ਪੰਜਾਬ ਅਤੇ ਹਰਿਆਣਾ ਹਾਈਕੋਰਟ ਦੇ ਹੁਕਮਾਂ
ਅਤੇ ਪੰਜਾਬ ਸਰਕਾਰ ਵੱਲੋਂ ਜਾਰੀ ਦਿਸ਼ਾ-ਨਿਰਦੇਸ਼ਾਂ
ਅਨੁਸਾਰ ਇਹ ਆਰਜ਼ੀ ਲਾਇਸੈਂਸ ਲੱਕੀ ਡਰਾਅ ਰਾਹੀਂ
ਜਾਰੀ ਕੀਤੇ ਜਾਣਗੇ। ਲਾਇਸੈਂਸ ਪ੍ਰਾਪਤ ਕਰਨ ਦੇ ਚਾਹਵਾਨ
ਵਿਅਕਤੀ ਆਪਣੀਆਂ ਦਰਖਾਸਤਾਂ 31 ਅਕਤੂਬਰ 2026
ਤੱਕ ਜ਼ਿਲ੍ਹਾ ਗੁਰਦਾਸਪੁਰ ਦੇ ਸਮੂਹ ਸੇਵਾ ਕੇਂਦਰਾਂ ਰਾਹੀਂ ਜਮ੍ਹਾਂ
ਕਰਵਾ ਸਕਦੇ ਹਨ।

WEATHER

ਪੰਜਾਬ ਦੇ ਇਨ੍ਹਾਂ ਜ਼ਿਲ੍ਹਿਆਂ Alert! 2 ਦਿਨ
ਪਵੇਗਾ ਮੀਂਹ, ਮੌਸਮ ਵਿਭਾਗ ਵੱਲੋਂ 27
ਅਕਤੂਬਰ ਤੱਕ ਵੱਡੀ ਭਵਿੱਖਬਾਣੀ

Shamsher Singh। ਪੰਜਾਬ ਦੇ ਇਨ੍ਹਾਂ ਜ਼ਿਲ੍ਹਿਆਂ
Alert! 2 ਦਿਨ ਪਵੇਗਾ ਮੀਂਹ, ਮੌਸਮ ਵਿਭਾਗ ਵੱਲੋਂ 27
ਅਕਤੂਬਰ ਤੱਕ ਵੱਡੀ ਭਵਿੱਖਬਾਣੀ

‎Friday, Oct 23, 2026 ।

‎ਜਲੰਧਰ (ਵੈੱਬ ਡੈਸਕ)- ਪੰਜਾਬ ਦੇ ਮੌਸਮ ਨੂੰ  ਲੈ ਕੇ ਵੱਡੀ
ਅਪਡੇਟ ਸਾਹਮਣੇ ਆਈ ਹੈ। ਭਲਕੇ ਤੋਂ ਪੰਜਾਬ ਦੇ ਮੌਸਮ
ਵਿਚ ਬਦਲਾਅ ਵੇਖਣ ਨੂੰ  ਮਿਲੇਗਾ ਅਤੇ ਦੋ ਦਿਨ ਬਾਰਿਸ਼
ਹੋਣ ਦੀ ਸੰਭਾਵਨਾ ਜਤਾਈ ਗਈ ਹੈ। ਮੌਸਮ ਵਿਗਿਆਨ
ਕੇਂਦਰ ਚੰਡੀਗੜ੍ਹ ਵੱਲੋਂ ਪੰਜਾਬ ਦੇ ਜ਼ਿਲ੍ਹਾਵਾਰ ਬਾਰਿਸ਼ ਦੇ
ਅਨੁਮਾਨ ਦੀ ਜਾਣਕਾਰੀ ਜਾਰੀ ਕੀਤੀ ਗਈ ਹੈ। ਆਉਂਦੇ
ਦਿਨਾਂ ਦੌਰਾਨ ਪੰਜਾਬ ਦੇ ਵੱਖ-ਵੱਖ ਹਿੱਸਿਆਂ 'ਚ ਹਲਕੀ
ਬਾਰਿਸ਼ ਹੋਣ ਦੀ ਸੰਭਾਵਨਾ ਹੈ, ਜਿਸ ਤੋਂ ਬਾਅਦ ਮੌਸਮ ਮੁੱਖ
ਤੌਰ 'ਤੇ ਖ਼ੁਸ਼ਕ ਰਹਿਣ ਦੀ ਉਮੀਦ ਹੈ। ਅੱਜ ਲਈ ਕੀਤੀ
ਗਈ ਭਵਿੱਖਬਾਣੀ ਮੁਤਾਬਕ ਪੰਜਾਬ ਦੇ ਦੱਖਣ-ਪੱਛਮੀ
ਜ਼ਿਲ੍ਹੇ ਫਾਜ਼ਿਲਕਾ, ਸ੍ਰੀ ਮੁਕਤਸਰ ਸਾਹਿਬ, ਫਰੀਦਕੋਟ ਅਤੇ
ਫਿਰੋਜ਼ਪੁਰ 'ਚ ਕੁਝ ਥਾਵਾਂ 'ਤੇ ਹਲਕੀ ਬਾਰਿਸ਼ ਹੋ ਸਕਦੀ
ਹੈ। ਬਾਕੀ ਸਾਰੇ ਜ਼ਿਲ੍ਹਿਆਂ 'ਚ ਮੌਸਮ ਖ਼ੁਸ਼ਕ ਰਹਿਣ ਦੀ
ਸੰਭਾਵਨਾ ਜਤਾਈ ਗਈ ਹੈ।

‎24 ਅਕਤੂਬਰ ਨੂੰ  ਪੰਜਾਬ ਦੇ ਸਾਰੇ ਜ਼ਿਲ੍ਹੇ ਜਿਵੇਂ ਕਿ
ਅੰਮ੍ਰਿਤਸਰ, ਜਲੰਧਰ, ਲੁਧਿਆਣਾ, ਪਟਿਆਲਾ, ਬਠਿੰ ਡਾ,
ਪਠਾਨਕੋਟ, ਗੁਰਦਾਸਪੁਰ, ਹੁਸ਼ਿਆਰਪੁਰ ਆਦਿ 'ਚ
ਹਲਕੀ ਬਾਰਿਸ਼ ਹੋਣ ਦੀ ਸੰਭਾਵਨਾ ਜਤਾਈ ਗਈ ਹੈ। ਉਥੇ
ਹੀ 25 ਅਕਤੂਬਰ ਨੂੰ  ਸਿਰਫ਼ ਫਾਜ਼ਿਲਕਾ, ਸ੍ਰੀ ਮੁਕਤਸਰ
ਸਾਹਿਬ, ਫਰੀਦਕੋਟ, ਬਠਿੰ ਡਾ ਅਤੇ ਮਾਨਸਾ ਜ਼ਿਲ੍ਹਿਆਂ ਵਿੱਚ
ਕੁਝ ਥਾਵਾਂ 'ਤੇ ਹਲਕੀ ਬਾਰਿਸ਼ ਹੋਣ ਦੀ ਉਮੀਦ ਹੈ, ਜਦਕਿ
ਬਾਕੀ ਪੰਜਾਬ 'ਚ ਮੌਸਮ ਖ਼ੁਸ਼ਕ ਰਹੇਗਾ। ਮੌਸਮ ਵਿਭਾਗ ਨੇ
ਅੰਮ੍ਰਿਤਸਰ, ਤਰਨਤਾਰਨ, ਫਿਰੋਜ਼ਪੁਰ, ਮੋਗਾ, ਕਪੂਰਥਲਾ,
ਜਲੰਧਰ, ਲੁਧਿਆਣਾ, ਬਰਨਾਲਾ, ਮਾਨਸਾ, ਸੰਗਰੂਰ,
ਪਟਿਆਲਾ, ਫਾਜ਼ਿਲਕਾ ਤੇ ਮੁਕਤਸਰ ਸਾਹਿਬ ਵਿਚ ਬਾਰਿਸ਼
ਨੂੰ  ਲੈ ਕੇ ਯੈਲੋ ਅਲਰਟ ਜਾਰੀ ਕੀਤਾ ਹੈ। 26 ਅਤੇ 27
ਅਕਤੂਬਰ ਪੂਰੇ ਪੰਜਾਬ ਵਿੱਚ ਮੌਸਮ ਪੂਰੀ ਤਰ੍ਹਾਂ ਖ਼ੁਸ਼ਕ
ਰਹੇਗਾ ਅਤੇ ਬਾਰਿਸ਼ ਦੀ ਕੋਈ ਸੰਭਾਵਨਾ ਨਹੀਂ ਹੈ। ਮੌਸਮ
ਵਿਭਾਗ ਨੇ  26 ਅਤੇ 27 ਅਕਤੂਬਰ ਲਈ ਬਾਰਿਸ਼ ਨੂੰ  ਲੈ
ਕੇ ਕੋਈ ਅਲਰਟ ਜਾਰੀ ਨਹੀਂ ਕੀਤਾ ਹੈ।

CRIME

ਕਾਰ ਬਾਜ਼ਾਰ ਨੇ ੜੇ ਇਕ ਵਿਅਕਤੀ ਦਾ ਗੋਲੀ
ਮਾਰ ਕੇ ਕਤਲ, ਕਿਸ਼ਨਗੜ੍ਹ ''ਚ ਵਾਪਰੀ
ਵਾਰਦਾਤ

Shamsher Singh। ਕਾਰ ਬਾਜ਼ਾਰ ਨੇ ੜੇ ਇਕ
ਵਿਅਕਤੀ ਦਾ ਗੋਲੀ ਮਾਰ ਕੇ ਕਤਲ, ਕਿਸ਼ਨਗੜ੍ਹ ''ਚ
ਵਾਪਰੀ ਵਾਰਦਾਤ

‎Friday, Oct 23, 2026 ।

‎

‎

‎ਨਵੀਂ ਦਿੱਲੀ (ਏਜੰਸੀ)- ਦੱਖਣ-ਪੱਛਮੀ ਦਿੱਲੀ ਦੇ
ਕਿਸ਼ਨਗੜ੍ਹ ਇਲਾਕੇ 'ਚ ਵੀਰਵਾਰ ਦੇਰ ਰਾਤ ਇਕ
ਵਿਅਕਤੀ ਦਾ ਗੋਲੀ ਮਾਰ ਕੇ ਕਤਲ ਕਰ ਦਿੱਤਾ ਗਿਆ।
ਇਕ ਅਧਿਕਾਰੀ ਨੇ  ਸ਼ੁੱਕਰਵਾਰ ਨੂੰ  ਇਹ ਜਾਣਕਾਰੀ ਦਿੱਤੀ।
ਅਧਿਕਾਰੀ ਨੇ  ਕਿਹਾ ਕਿ ਪੁਲਸ ਨੂੰ  ਵੀਰਵਾਰ ਨੂੰ  ਦੁਪਹਿਰ
12:53 ਵਜੇ ਦੇ ਕਰੀਬ ਕਮਿਊਨਿਟੀ ਸੈਂਟਰ 'ਚ ਕਾਰ
ਬਾਜ਼ਾਰ ਕੋਲ ਇਕ ਵਿਅਕਤੀ ਨੂੰ  ਗੋਲੀ ਮਾਰੇ ਜਾਣ ਦੀ
ਸੂਚਨਾ ਮਿਲੀ।

‎ਅਧਿਕਾਰੀ ਨੇ  ਕਿਹਾ ਕਿ ਇਕ ਪੁਲਸ ਟੀਮ ਮੌਕੇ 'ਤੇ ਪਹੁੰਚੀ
ਅਤੇ ਜ਼ਖਮੀ ਵਿਅਕਤੀ ਨੂੰ  ਇਕ ਨਿੱਜੀ ਹਸਪਤਾਲ ਲੈ
ਗਈ, ਜਿੱਥੇ ਡਾਕਟਰਾਂ ਨੇ  ਉਸ ਨੂੰ  ਮ੍ਰਿਤਕ ਐਲਾਨ ਦਿੱਤਾ।
ਉਨ੍ਹਾਂ ਕਿਹਾ ਕਿ ਘਟਨਾ ਸਥਾਨ ਦੀ ਜਾਂਚ ਕਰਨ ਅਤੇ
ਸਬੂਤ ਇਕੱਠੇ  ਕਰਨ ਲਈ ਅਪਰਾਧ ਅਤੇ ਫੋਰੈਂਸਿਕ ਟੀਮਾਂ
ਨੂੰ  ਮੌਕੇ 'ਤੇ ਬੁਲਾਇਆ ਗਿਆ। ਪੁਲਸ ਨੇ  ਕਿਸ਼ਨਗੜ੍ਹ
ਪੁਲਸ ਸਟੇਸ਼ਨ 'ਚ ਕਤਲ ਦਾ ਮਾਮਲਾ ਦਰਜ ਕਰ ਲਿਆ
ਹੈ। ਪੁਲਸ ਅਧਿਕਾਰੀ ਨੇ  ਕਿਹਾ ਕਿ ਮਾਮਲੇ ਦੀ ਜਾਂਚ ਲਈ
ਕਈ ਟੀਮਾਂ ਬਣਾਈਆਂ ਗਈਆਂ ਹਨ ਅਤੇ ਕਤਲ ਦੇ ਪਿੱਛੇ
ਦੇ ਉਦੇਸ਼ ਦਾ ਪਤਾ ਲਗਾਉਣ ਲਈ ਕੰਮ ਕਰ ਰਹੀਆਂ ਹਨ।
ਉਨ੍ਹਾਂ ਕਿਹਾ ਕਿ ਲਾਸ਼ ਨੂੰ  ਪੋਸਟਮਾਰਟਮ ਲਈ ਭੇਜ ਦਿੱਤਾ
ਗਿਆ ਹੈ ਅਤੇ ਹੋਰ ਜਾਂਚ ਜਾਰੀ ਹੈ।

ਨਿੱਜੀ ਕੰਪਨੀ ਦਾ ਠੇ ਕਾ ਰੱਦ ਕਰਨ ਦੇ ਫ਼ੈਸਲੇ
ਮਗਰੋਂ ਸਿਹਤ ਮੁਲਾਜ਼ਮਾਂ ਦਾ ਧਰਨਾ ਸਮਾਪਤ

Jiwan kumar, Bathinda। ਨੌਂ  ਦਿਨਾਂ ਤੋਂ ਸਿਵਲ
ਸਰਜਨ ਦਫ਼ਤਰ ਅੱਗੇ ਚੱਲ ਰਿਹਾ ਸੀ ਧਰਨਾ; ਡੀ.ਸੀ.
ਦਫ਼ਤਰ ਅੱਗੇ ਪੁਤਲਾ ਫੂਕ ਕੇ ਕੀਤਾ ਸੀ ਰੋਸ ਪ੍ਰਦਰਸ਼ਨ

ਬਠਿੰ ਡਾ, 23 ਅਕਤੂਬਰ (ਜੀਵਨ ਬਾਂਸਲ): ਆਊਟਸੋਰਸ
ਸਿਹਤ ਵਿਭਾਗ ਮੁਲਾਜ਼ਮ ਯੂਨੀਅਨ ਪੰਜਾਬ ਵੱਲੋਂ ਸਿਵਲ
ਸਰਜਨ ਦਫ਼ਤਰ ਬਠਿੰ ਡਾ ਅੱਗੇ ਪਿਛਲੇ ਨੌਂ  ਦਿਨਾਂ ਤੋਂ ਚੱਲ
ਰਿਹਾ ਧਰਨਾ ਸਿਹਤ ਵਿਭਾਗ ਦੇ ਅਧਿਕਾਰੀਆਂ ਨਾਲ
ਮੀਟਿੰਗ ਦੌਰਾਨ ਮੰਗਾਂ ਮੰਨਣ ਅਤੇ ਨਿੱਜੀ ਕੰਪਨੀ ਦਾ ਠੇ ਕਾ
ਰੱਦ ਕਰਨ ਦਾ ਫ਼ੈਸਲਾ ਹੋਣ ਮਗਰੋਂ ਸਮਾਪਤ ਕਰ ਦਿੱਤਾ
ਗਿਆ।

ਯੂਨੀਅਨ ਦੇ ਸੂਬਾ ਪ੍ਰਧਾਨ ਗੁਰਜਿੰਦਰ ਸਿੰਘ ਔਲਖ ਦੀ
ਅਗਵਾਈ ਹੇਠ ਸਫ਼ਾਈ ਸੇਵਕ ਮੁਲਾਜ਼ਮਾਂ ਵੱਲੋਂ ਇਹ ਧਰਨਾ
ਦਿੱਤਾ ਜਾ ਰਿਹਾ ਸੀ। ਯੂਨੀਅਨ ਆਗੂਆਂ ਨੇ  ਦੱਸਿਆ ਕਿ
ਸਿਹਤ ਵਿਭਾਗ ਦੇ ਡਾਇਰੈਕਟਰ ਅਤੇ ਹੋਰ ਅਧਿਕਾਰੀਆਂ
ਨਾਲ ਚੰਡੀਗੜ੍ਹ ਵਿਖੇ ਹੋਈ ਮੀਟਿੰਗ ਦੌਰਾਨ 14 ਅਕਤੂਬਰ
2026 ਤੋਂ ਨਿੱਜੀ ਕੰਪਨੀ ਨੂੰ  ਦਿੱਤਾ ਗਿਆ ਸਫ਼ਾਈ
ਕਰਮਚਾਰੀਆਂ ਦਾ ਠੇ ਕਾ ਰੱਦ ਕਰਨ ਦਾ ਫ਼ੈਸਲਾ ਕੀਤਾ
ਗਿਆ ਹੈ। ਉਨ੍ਹਾਂ ਅਨੁਸਾਰ ਭਵਿੱਖ ਵਿੱਚ ਵੀ ਕੰਪਨੀ ਨੂੰ
ਮੁਲਾਜ਼ਮਾਂ ਦਾ ਠੇ ਕਾ ਨਾ ਦੇਣ ਬਾਰੇ ਸਹਿਮਤੀ ਬਣੀ ਹੈ।
ਅਗਲੇ ਠੇ ਕੇ ਲਈ ਸਿਵਲ ਸਰਜਨ ਪੱਧਰ ’ਤੇ ਪ੍ਰਸਤਾਵ
ਤਿਆਰ ਕੀਤਾ ਜਾਵੇਗਾ।

ਯੂਨੀਅਨ ਆਗੂਆਂ ਨੇ  ਇਹ ਵੀ ਦੱਸਿਆ ਕਿ ਧਰਨੇ  ਦੌਰਾਨ
ਮੁਲਾਜ਼ਮਾਂ ਦੀ ਗ਼ੈਰਹਾਜ਼ਰੀ ਨਹੀਂ ਲਗਾਈ ਜਾਵੇਗੀ ਅਤੇ
ਉਨ੍ਹਾਂ ਨੂੰ  ਜਾਰੀ ਕੀਤੇ ਗਏ ਜਵਾਬ-ਤਲਬੀ ਪੱਤਰ ਰੱਦ ਕੀਤੇ
ਜਾਣਗੇ। ਆਊਟਸੋਰਸ ਮੁਲਾਜ਼ਮਾਂ ਦੀਆਂ ਬਕਾਇਆ
ਤਨਖ਼ਾਹਾਂ, ਬੋਨਸ, ਈ.ਪੀ.ਐੱਫ. ਅਤੇ ਹੋਰ ਸੇਵਾ-ਸਬੰਧੀ
ਮਸਲੇ ਜ਼ਿਲ੍ਹਾ ਪੱਧਰੀ ਕਮੇਟੀਆਂ ਰਾਹੀਂ ਹੱਲ ਕਰਨ ਬਾਰੇ ਵੀ
ਸਹਿਮਤੀ ਬਣਨ ਦਾ ਦਾਅਵਾ ਕੀਤਾ ਗਿਆ।

ਯੂਨੀਅਨ ਨੇ  ਕੰਪਨੀ ’ਤੇ ਦੋਸ਼ ਲਾਇਆ ਕਿ ਉਹ ਹੋਰ ਥਾਵਾਂ
’ਤੇ ਕੰਮ ਕਰਦੇ ਆਊਟਸੋਰਸ ਮੁਲਾਜ਼ਮਾਂ ਦੇ ਏ.ਟੀ.ਐੱਮ.
ਕਾਰਡ, ਪਾਸਬੁੱਕਾਂ ਅਤੇ ਚੈੱਕ ਬੁੱਕਾਂ ਆਪਣੇ ਕੋਲ ਰੱਖਦੀ ਹੈ
ਅਤੇ ਤਨਖ਼ਾਹ ਵਿੱਚੋਂ ਕਥਿਤ ਤੌਰ ’ਤੇ 4,000 ਤੋਂ 5,000
ਰੁਪਏ ਤੱਕ ਕੱਟ ਲੈਂਦੀ ਹੈ। ਆਗੂਆਂ ਨੇ  ਕਿਹਾ ਕਿ ਕੰਪਨੀ
ਖ਼ਿਲਾਫ਼ ਪਹਿਲਾਂ ਵੀ ਸ਼ਿਕਾਇਤਾਂ ਕੀਤੀਆਂ ਗਈਆਂ ਹਨ
ਅਤੇ ਇਸੇ ਕਾਰਨ ਬਠਿੰ ਡਾ ਵਿੱਚ ਕੰਪਨੀ ਨੂੰ  ਠੇ ਕਾ ਦੇਣ ਦਾ
ਵਿਰੋਧ ਕੀਤਾ ਗਿਆ। ਇਹ ਦੋਸ਼ ਯੂਨੀਅਨ ਵੱਲੋਂ ਲਗਾਏ
ਗਏ ਹਨ।

ਇਸ ਸੰਘਰਸ਼ ਦੌਰਾਨ ਯੂਨੀਅਨ ਵੱਲੋਂ ਸਿਵਲ ਹਸਪਤਾਲ
ਬਠਿੰ ਡਾ ਵਿਖੇ ਰੋਸ ਰੈਲੀ ਕੀਤੀ ਗਈ ਅਤੇ ਡਿਪਟੀ
ਕਮਿਸ਼ਨਰ ਦਫ਼ਤਰ ਅੱਗੇ ਪੰਜਾਬ ਸਰਕਾਰ ਤੇ ਸਿਹਤ
ਵਿਭਾਗ ਦੇ ਡਾਇਰੈਕਟਰ ਦਾ ਪੁਤਲਾ ਫੂਕ ਕੇ ਪ੍ਰਦਰਸ਼ਨ
ਕੀਤਾ ਗਿਆ। ਯੂਨੀਅਨ ਆਗੂਆਂ ਅਨੁਸਾਰ, 22
ਅਕਤੂਬਰ ਨੂੰ  ਕੈਬਨਿਟ ਸਬ-ਕਮੇਟੀ ਨਾਲ ਤੈਅ ਮੀਟਿੰਗ
ਮੁਲਤਵੀ ਹੋਣ ਅਤੇ ਕੰਪਨੀ ਨੂੰ  ਠੇ ਕਾ ਦੇਣ ਦੇ ਵਿਰੋਧ ਵਿੱਚ
ਇਹ ਪ੍ਰਦਰਸ਼ਨ ਕੀਤਾ ਗਿਆ ਸੀ।

ਇਸ ਮੌਕੇ ਪੰਜਾਬ ਸੁਬਾਰਡੀਨੇ ਟ ਸਰਵਿਸਿਜ਼ ਫੈਡਰੇਸ਼ਨ
(ਵਿਗਿਆਨਕ) ਦੇ ਸੂਬਾ ਪ੍ਰਧਾਨ ਗਗਨਦੀਪ ਸਿੰਘ ਭੁੱਲਰ,
ਭਾਰਤੀ ਕਿਸਾਨ ਯੂਨੀਅਨ ਡਕੌਂਦਾ ਦੇ ਸੀਨੀਅਰ ਆਗੂ
ਹਨੀ ਸਿੰਘ, ਲਹਿਰ ਥਰਮਲ ਦੇ ਪ੍ਰਧਾਨ ਸੁਖਵਿੰਦਰ ਸਿੰਘ,
ਥਰਮਲ ਬਠਿੰ ਡਾ ਦੇ ਸਾਬਕਾ ਪ੍ਰਧਾਨ ਸੰਪੂਰਨ ਸਿੰਘ,
ਕ੍ਰਾਂਤੀਕਾਰੀ ਪੇਂਡੂ ਮਜ਼ਦੂਰ ਯੂਨੀਅਨ ਦੇ ਸੁਖਪਾਲ ਸਿੰਘ,
ਜਤਿੰਦਰ ਸਿੰਘ, ਜਗਮੀਤ ਸਿੰਘ, ਗੁਰਿੰਦਰ ਸਿੰਘ ਵਿੱਕੀ,
ਵੀਰਪਾਲ ਕੌਰ, ਬਲਵੰਤ ਸਿੰਘ ਬੱਲੀ, ਰਮਨਪ੍ਰੀਤ ਕੌਰ ਅਤੇ
ਹੋਰ ਆਗੂਆਂ ਨੇ  ਮੁਲਾਜ਼ਮਾਂ ਦੇ ਸੰਘਰਸ਼ ਦੀ ਹਮਾਇਤ
ਕੀਤੀ।

LOCAL

ਰੋਪੜ ਦੇ ਅੱਗ ਪੀੜਤ ਵਪਾਰੀ ਦੇ ਹੱਕ ਵਿੱਚ
ਨਿੱਤਰੇ ਵਿਧਾਇਕ ਦਿਨੇ ਸ਼ ਚੱਢਾ, ਹਰ ਸੰਭਵ
ਮਦਦ ਦਾ ਦਿੱਤਾ ਭਰੋਸਾ

Sandeep Kumar Joshi। ਰੂਪਨਗਰ, 23
ਅਕਤੂਬਰ: ਰੋਪੜ ਦੇ ਮੇਨ ਬਾਜ਼ਾਰ ਵਿੱਚ ਸ਼ੁੱਕਰਵਾਰ
ਤੜਕਸਾਰ ਇੱਕ ਵਪਾਰੀ ਦੇ ਗੋਦਾਮ ਵਿੱਚ ਲੱਗੀ ਭਿਆਨਕ
ਅੱਗ ਕਾਰਨ ਹੋਏ ਭਾਰੀ ਨੁਕਸਾਨ ਤੋਂ ਬਾਅਦ ਹਲਕਾ
ਰੂਪਨਗਰ ਦੇ ਵਿਧਾਇਕ ਦਿਨੇ ਸ਼ ਚੱਢਾ ਨੇ  ਮੌਕੇ ’ਤੇ ਪਹੁੰਚ
ਕੇ ਸਥਿਤੀ ਦਾ ਜਾਇਜ਼ਾ ਲਿਆ। ਇਸ ਮੌਕੇ ਉਨ੍ਹਾਂ ਨੇ  ਅੱਗ
ਦੀ ਘਟਨਾ ਕਾਰਨ ਪ੍ਰਭਾਵਿਤ ਹੋਏ ਵਪਾਰੀ ਪ੍ਰਵੀਨ ਕੁਮਾਰ
ਸਿੰਗਲਾ ਨਾਲ ਮੁਲਾਕਾਤ ਕਰਦਿਆਂ ਉਨ੍ਹਾਂ ਦੇ ਦੁੱਖ ਵਿੱਚ
ਸ਼ਰੀਕ ਹੁੰਦਿਆਂ ਹਮਦਰਦੀ ਪ੍ਰਗਟ ਕੀਤੀ ਅਤੇ ਇਸ ਔਖੀ
ਘੜੀ ਵਿੱਚ ਹਰ ਸੰਭਵ ਮਦਦ ਕਰਨ ਦਾ ਭਰੋਸਾ ਦਿੱਤਾ।

ਜ਼ਿਕਰਯੋਗ ਹੈ ਕਿ ਮੇਨ ਬਾਜ਼ਾਰ ਵਿੱਚ ਸਥਿਤ ਵਪਾਰੀ ਦੇ
ਗੋਦਾਮ ਵਿੱਚ ਅਚਾਨਕ ਅੱਗ ਲੱਗਣ ਕਾਰਨ ਉੱਥੇ ਪਿਆ
ਸਾਮਾਨ ਸੜ ਕੇ ਸੁਆਹ ਹੋ ਗਿਆ। ਅੱਗ ਦੀ ਲਪੇਟ ਵਿੱਚ
ਦਰੀਆਂ, ਮੈਟਾਂ ਅਤੇ ਸਮਾਗਮਾਂ ਵਿੱਚ ਵਰਤਿਆ ਜਾਣ ਵਾਲਾ
ਹੋਰ ਸਾਮਾਨ ਵੀ ਆ ਗਿਆ। ਇਸ ਘਟਨਾ ਕਾਰਨ ਵਪਾਰੀ
ਨੂੰ  ਇੱਕ ਕਰੋੜ ਰੁਪਏ ਤੋਂ ਵੱਧ ਦਾ ਆਰਥਿਕ ਨੁਕਸਾਨ ਹੋਣ
ਦਾ ਦਾਅਵਾ ਕੀਤਾ ਜਾ ਰਿਹਾ ਹੈ। ਦੀਵਾਲੀ ਦੇ ਤਿਉਹਾਰ ਨੂੰ
ਮੁੱਖ ਰੱਖਦਿਆਂ ਮੰਗਵਾਇਆ ਗਿਆ ਨਵਾਂ ਸਾਮਾਨ ਵੀ
ਅੱਗ ਦੀ ਭੇਟ ਚੜ੍ਹ ਗਿਆ।

ਵਿਧਾਇਕ ਦਿਨੇ ਸ਼ ਚੱਢਾ ਨੇ  ਪੀੜਤ ਵਪਾਰੀ ਨਾਲ ਗੱਲਬਾਤ
ਕਰਦਿਆਂ ਉਨ੍ਹਾਂ ਨੂੰ  ਭਰੋਸਾ ਦਿਵਾਇਆ ਕਿ ਇਸ ਸੰਕਟ ਦੀ
ਘੜੀ ਵਿੱਚ ਉਹ ਇਕੱਲੇ ਨਹੀਂ ਹਨ ਅਤੇ ਉਨ੍ਹਾਂ ਦੀ ਹਰ
ਸੰਭਵ ਮਦਦ ਕਰਨ ਲਈ ਯਤਨ ਕੀਤੇ ਜਾਣਗੇ। ਉਨ੍ਹਾਂ ਨੇ
ਘਟਨਾ ਕਾਰਨ ਹੋਏ ਨੁਕਸਾਨ ’ਤੇ ਦੁੱਖ ਪ੍ਰਗਟ ਕਰਦਿਆਂ
ਪੀੜਤ ਪਰਿਵਾਰ ਨਾਲ ਹਮਦਰਦੀ ਜਤਾਈ।

ਇਸ ਦੁਖਦਾਈ ਘਟਨਾ ਨੇ  ਵਪਾਰੀ ਦੀ ਸਾਲਾਂ ਦੀ ਮਿਹਨਤ
ਨੂੰ  ਵੱਡਾ ਝਟਕਾ ਦਿੱਤਾ ਹੈ। ਹੁਣ ਪੀੜਤ ਵਪਾਰੀ ਨੂੰ  ਮੁੜ ਪੈਰਾਂ
’ਤੇ ਖੜ੍ਹਾ ਕਰਨ ਲਈ ਪ੍ਰਸ਼ਾਸਨਿਕ ਸਹਾਇਤਾ ਦੇ ਨਾਲ-
ਨਾਲ ਸਮਾਜਿਕ ਸੰਸਥਾਵਾਂ ਅਤੇ ਦਾਨੀ ਸੱਜਣਾਂ ਦੇ ਸਹਿਯੋਗ
ਦੀ ਵੀ ਲੋੜ ਮਹਿਸੂਸ ਕੀਤੀ ਜਾ ਰਹੀ ਹੈ।

POLITICS

ਰੂਪਨਗਰ ਵਿੱਚ ਏਐਸਏਪੀ ਸਟੂਡੈਂਟ ਵਿੰਗ ਦੇ
ਨਵੇਂ ਪ੍ਰਧਾਨ ਰਾਹੁਲ ਸ਼ਰਮਾ ਨੂੰ  ਵਿਧਾਇਕ
ਦਿਨੇ ਸ਼ ਚੱਢਾ ਨੇ  ਸਨਮਾਨਿਤ

Sandeep Kumar Joshi। ਆਮ ਆਦਮੀ ਪਾਰਟੀ
ਵੱਲੋਂ ਏਐਸਏਪੀ ਸਟੂਡੈਂਟ ਵਿੰਗ ਦੇ ਅਹੁਦੇਦਾਰਾਂ ਦੀਆਂ
ਨਿਯੁਕਤੀਆਂ ਕੀਤੇ ਜਾਣ ’ਤੇ ਹਲਕਾ ਰੂਪਨਗਰ ਦੇ
ਵਿਧਾਇਕ ਐਡਵੋਕੇਟ ਦਿਨੇ ਸ਼ ਚੱਢਾ ਨੇ  ਨਵ-ਨਿਯੁਕਤ
ਅਹੁਦੇਦਾਰਾਂ ਨੂੰ  ਵਿਸ਼ੇਸ਼ ਤੌਰ ’ਤੇ ਸਨਮਾਨਿਤ ਕਰਦਿਆਂ
ਮੁਬਾਰਕਬਾਦ ਦਿੱਤੀ। ਪਾਰਟੀ ਵੱਲੋਂ ਰਾਹੁਲ ਸ਼ਰਮਾ ਨੂੰ
ਏਐਸਏਪੀ ਸਟੂਡੈਂਟ ਵਿੰਗ ਦਾ ਸੂਬਾ ਪ੍ਰਧਾਨ, ਹਰਮਨ ਬਾਠ
ਨੂੰ  ਵਾਈਸ ਪ੍ਰਧਾਨ ਅਤੇ ਰਮਨ ਟਿਵਾਣਾ ਤੇ ਬਲਕਾਰ
ਬਹਿਣੀਵਾਲ ਸਰਥਲੀ ਨੂੰ  ਮਾਲਵਾ ਜ਼ੋਨਲ ਪ੍ਰਧਾਨ ਦੀ
ਜ਼ਿੰਮੇਵਾਰੀ ਸੌਂਪੀ ਗਈ ਹੈ।

ਇਸ ਮੌਕੇ ਵਿਧਾਇਕ ਦਿਨੇ ਸ਼ ਚੱਢਾ ਨੇ  ਕਿਹਾ ਕਿ ਪਾਰਟੀ
ਵੱਲੋਂ ਨੌ ਜਵਾਨਾਂ ਨੂੰ  ਅਹਿਮ ਜ਼ਿੰਮੇਵਾਰੀਆਂ ਸੌਂਪਣਾ ਉਨ੍ਹਾਂ ਦੀ
ਯੋਗਤਾ, ਮਿਹਨਤ ਅਤੇ ਪਾਰਟੀ ਪ੍ਰਤੀ ਸਮਰਪਣ ਦਾ ਪ੍ਰਤੀਕ
ਹੈ। ਨੌ ਜਵਾਨ ਕਿਸੇ ਵੀ ਪਾਰਟੀ ਦੀ ਰੀੜ੍ਹ ਦੀ ਹੱਡੀ ਹੁੰਦੇ ਹਨ
ਅਤੇ ਉਨ੍ਹਾਂ ਦੀ ਸਰਗਰਮ ਭੂਮਿਕਾ ਨਾਲ ਹੀ ਸਮਾਜ ਅਤੇ
ਦੇਸ਼ ਨੂੰ  ਨਵੀਂ ਦਿਸ਼ਾ ਦਿੱਤੀ ਜਾ ਸਕਦੀ ਹੈ। ਉਨ੍ਹਾਂ ਕਿਹਾ ਕਿ
ਨਵੇਂ ਅਹੁਦੇਦਾਰਾਂ ਨੂੰ  ਵਿਦਿਆਰਥੀਆਂ ਦੀਆਂ ਸਮੱਸਿਆਵਾਂ
ਨੂੰ  ਗੰਭੀਰਤਾ ਨਾਲ ਉਠਾਉਣ, ਨੌ ਜਵਾਨਾਂ ਨੂੰ  ਪਾਰਟੀ ਦੀਆਂ
ਨੀਤੀਆਂ ਨਾਲ ਜੋੜਨ ਅਤੇ ਲੋਕ ਹਿੱਤਾਂ ਲਈ ਕੰਮ ਕਰਨ ਨੂੰ
ਤਰਜੀਹ ਦੇਣੀ ਚਾਹੀਦੀ ਹੈ।

ਵਿਧਾਇਕ ਨੇ  ਉਮੀਦ ਜਤਾਈ ਕਿ ਸਾਰੇ ਨਵ-ਨਿਯੁਕਤ
ਅਹੁਦੇਦਾਰ ਆਉਣ ਵਾਲੇ ਸਮੇਂ ਵਿੱਚ ਦਿਨ-ਰਾਤ ਮਿਹਨਤ
ਕਰਦਿਆਂ ਪਾਰਟੀ ਦੀਆਂ ਨੀਤੀਆਂ ਅਤੇ ਲੋਕ-ਪੱਖੀ ਸੋਚ
ਨੂੰ  ਘਰ-ਘਰ ਪਹੁੰਚਾਉਣਗੇ। ਉਨ੍ਹਾਂ ਕਿਹਾ ਕਿ ਅਹੁਦਾ
ਸਿਰਫ਼ ਸਨਮਾਨ ਨਹੀਂ, ਸਗੋਂ ਲੋਕਾਂ ਪ੍ਰਤੀ ਜ਼ਿੰਮੇਵਾਰੀ ਵੀ
ਹੁੰਦਾ ਹੈ। ਇਸ ਲਈ ਸਾਰੇ ਅਹੁਦੇਦਾਰ ਪੂਰੀ ਇਮਾਨਦਾਰੀ,
ਲਗਨ ਅਤੇ ਤਨਦੇਹੀ ਨਾਲ ਆਪਣੀਆਂ ਜ਼ਿੰਮੇਵਾਰੀਆਂ
ਨਿਭਾਉਣ।

ਇਸ ਮੌਕੇ ਨਵ-ਨਿਯੁਕਤ ਅਹੁਦੇਦਾਰਾਂ ਰਾਹੁਲ ਸ਼ਰਮਾ,
ਹਰਮਨ ਬਾਠ, ਰਮਨ ਟਿਵਾਣਾ ਅਤੇ ਬਲਕਾਰ ਬਹਿਣੀਵਾਲ
ਸਰਥਲੀ ਨੇ  ਵਿਧਾਇਕ ਐਡਵੋਕੇਟ ਦਿਨੇ ਸ਼ ਚੱਢਾ ਅਤੇ
ਪਾਰਟੀ ਹਾਈ ਕਮਾਂਡ ਦਾ ਧੰਨਵਾਦ ਕੀਤਾ। ਉਨ੍ਹਾਂ ਭਰੋਸਾ
ਦਿਵਾਇਆ ਕਿ ਉਹ ਪਾਰਟੀ ਵੱਲੋਂ ਸੌਂਪੀ ਗਈ ਜ਼ਿੰਮੇਵਾਰੀ
ਨੂੰ  ਪੂਰੀ ਤਨਦੇਹੀ, ਇਮਾਨਦਾਰੀ ਅਤੇ ਮਿਹਨਤ ਨਾਲ
ਨਿਭਾਉਣਗੇ ਅਤੇ ਵਿਦਿਆਰਥੀਆਂ ਤੇ ਨੌ ਜਵਾਨਾਂ ਦੀਆਂ
ਸਮੱਸਿਆਵਾਂ ਦੇ ਹੱਲ ਲਈ ਲਗਾਤਾਰ ਯਤਨਸ਼ੀਲ
ਰਹਿਣਗੇ।

LOCAL

ਰੂਪਨਗਰ: ਰੈਲ ਬਰਾਮਦ ਖੱਡ ਵਿੱਚ ਨਿਯਮਾਂ
ਅਨੁਸਾਰ ਮਾਈਨਿੰ ਗ ਲਈ ਭਾਈਚਾਰੇ ਨਾਲ
ਭਾਈਚਾਰੇ ਦੀ ਮੀਟਿੰਗ

Sandeep Kumar Joshi। ਰੂਪਨਗਰ ਦੇ ਰੈਲ
ਬਰਾਮਦ ਖੱਡ ਵਿੱਚ ਮਾਈਨਿੰ ਗ ਦੇ ਕੰਮ ਨੂੰ  ਨਿਰਧਾਰਤ
ਨਿਯਮਾਂ ਅਨੁਸਾਰ ਕਰਵਾਉਣ ਸਬੰਧੀ ਭਾਰਤੀ ਕਿਸਾਨ
ਯੂਨੀਅਨ ਬਹਿਰਾਮਕੇ ਦੇ ਆਗੂਆਂ ਵੱਲੋਂ ਠੇ ਕੇਦਾਰ ਅਤੇ
ਸਬੰਧਤ ਵਿਭਾਗ ਦੇ ਅਧਿਕਾਰੀਆਂ ਨਾਲ ਇੱਕ
ਮਹੱਤਵਪੂਰਨ ਮੀਟਿੰਗ ਕੀਤੀ ਗਈ। ਇਸ ਮੀਟਿੰਗ ਦੌਰਾਨ
ਖੱਡ ਵਿੱਚ ਮਾਈਨਿੰ ਗ ਦੇ ਕੰਮ ਨੂੰ  ਕਿਵੇਂ ਨਿਯਮਾਂ ਅਨੁਸਾਰ
ਪੂਰਾ ਕਰਵਾਇਆ ਜਾ ਸਕਦਾ ਹੈ, ਉਸ ਸਬੰਧੀ ਵਿਸਥਾਰ
ਨਾਲ ਵਿਚਾਰ-ਵਟਾਂਦਰਾ ਕੀਤਾ ਗਿਆ।

ਇਸ ਮੀਟਿੰਗ ਵਿੱਚ ਭਾਰਤੀ ਕਿਸਾਨ ਯੂਨੀਅਨ ਬਹਿਰਾਮਕੇ
ਦੇ ਮੀਤ ਪ੍ਰਧਾਨ ਕਰਨਵੀਰ ਸਿੰਘ ਸਿੱਧੂ, ਭਾਈ ਦਲਵੀਰ
ਸਿੰਘ ਜਟਾਣਾ, ਪ੍ਰਧਾਨ ਅਵਤਾਰ ਸਿੰਘ ਹੀਰਾ ਅਤੇ
ਰੁਪਿੰਦਰਪਾਲ ਸਿੰਘ ਸਮੇਤ ਹੋਰ ਆਗੂ ਹਾਜ਼ਰ ਰਹੇ।
ਯੂਨੀਅਨ ਦੇ ਆਗੂਆਂ ਨੇ  ਮੀਟਿੰਗ ਵਿੱਚ ਸਪਸ਼ਟ ਕੀਤਾ ਕਿ
ਮਾਈਨਿੰ ਗ ਦਾ ਕੰਮ ਨਿਰਧਾਰਤ ਨਿਯਮਾਂ ਅਤੇ ਸ਼ਰਤਾਂ
ਅਨੁਸਾਰ ਹੋਣਾ ਚਾਹੀਦਾ ਹੈ, ਤਾਂ ਜੋ ਕਿਸੇ ਵੀ ਤਰ੍ਹਾਂ ਦੀ
ਬੇਨਿਯਮੀ ਨਾ ਹੋਵੇ।

ਮੀਟਿੰਗ ਵਿੱਚ ਇਸ ਗੱਲ ’ਤੇ ਖਾਸ ਜ਼ੋਰ ਦਿੱਤਾ ਗਿਆ ਕਿ
ਮਾਈਨਿੰ ਗ ਦੇ ਕੰਮ ’ਤੇ ਸਬੰਧਤ ਵਿਭਾਗ ਵੱਲੋਂ ਨਿਯਮਾਂ
ਅਨੁਸਾਰ ਕਠੋ ਰ ਨਿਗਰਾਨੀ ਰੱਖੀ ਜਾਵੇ। ਆਗੂਆਂ ਨੇ
ਠੇ ਕੇਦਾਰ ਅਤੇ ਅਧਿਕਾਰੀਆਂ ਨੂੰ  ਯਕੀਨ ਦਿਵਾਇਆ ਕਿ
ਉਹ ਨਿਯਮਾਂ ਦੀ ਪਾਲਣਾ ਕਰਨਗੇ ਅਤੇ ਕਿਸੇ ਵੀ ਤਰ੍ਹਾਂ ਦੀ
ਬੇਨਿਯਮੀ ਨਹੀਂ ਹੋਣ ਦੇਗੇ।

LOCAL

ਰੂਪਨਗਰ: ਸਾਬਕਾ ਸਰਪੰਚ ਮਾਤਾ ਰਣਜੀਤ
ਕੌਰ ਬਾਲਾ ਵੱਲੋਂ ਗੁਰਦੁਆਰਾ ਸਾਹਿਬ ਲਈ
ਦਿੱਤਾ ਨਵਾਂ ਫਾਰਮ ਟਰੈਕਟਰ

Sandeep Kumar Joshi। ਰੂਪਨਗਰ ਜ਼ਿਲੇ ਦੇ ਪਿੰਡ
ਬਹਿਰਾਮਪੁਰ ਜਿਮੀਂਦਾਰੀ ਦੇ ਸਾਬਕਾ ਸਰਪੰਚ ਮਾਤਾ
ਰਣਜੀਤ ਕੌਰ ਬਾਲਾ ਵੱਲੋਂ ਗੁਰਦੁਆਰਾ ਯਾਦਗਾਰ ਸ਼ਹੀਦ
ਬਾਬਾ ਰਤਨ ਸਿੰਘ ਜੀ ਝਿੱੜੀ ਲਈ ਨਵਾਂ ਫਾਰਮ ਟਰੈਕਟਰ
ਏਜੰਸੀ ਵਿੱਚੋਂ ਖਰੀਦ ਕੇ ਗੁਰਦੁਆਰਾ ਸਾਹਿਬ ਲਈ ਸੇਵਾ
ਵਿੱਚ ਦਿੱਤਾ ਗਿਆ ਹੈ। ਪਰਿਵਾਰਿਕ ਮੈਂਬਰਾਂ ਨੇ  ਦੱਸਿਆ ਕਿ
ਇਹ ਸੇਵਾ ਸ਼ੁਕਰਾਨੇ  ਵਜੋਂ ਗੁਰੂ ਸਾਹਿਬ ਦੀਆਂ ਬਖ਼ਸ਼ੀਆਂ
ਦਾਤਾਂ ਵਿੱਚੋਂ ਕੀਤੀ ਗਈ ਹੈ, ਜਿਸ ਨਾਲ ਪਰਿਵਾਰ ਨੂੰ  ਸੇਵਾ
ਵਿੱਚ ਯੋਗਦਾਨ ਪਾਉਣ ਦਾ ਮੌਕਾ ਮਿਲਿਆ ਹੈ।

ਇਸ ਮੌਕੇ ਗੁਰਦੁਆਰਾ ਪ੍ਰਬੰਧਕ ਕਮੇਟੀ ਪ੍ਰਧਾਨ ਗੁਰਦੀਪ
ਸਿੰਘ ਅਤੇ ਸਮੂਹ ਕਮੇਟੀ ਮੈਂਬਰਾਂ ਵੱਲੋਂ ਪਰਿਵਾਰ ਦਾ ਵਿਸ਼ੇਸ਼
ਤੌਰ 'ਤੇ ਧੰਨਵਾਦ ਕੀਤਾ ਗਿਆ ਅਤੇ ਉਨ੍ਹਾਂ ਦਾ ਸਨਮਾਨ
ਕੀਤਾ ਗਿਆ। ਵਿਸ਼ੇਸ਼ ਤੌਰ 'ਤੇ ਮੌਜੂਦ ਅਜਵਿੰਦਰ ਸਿੰਘ
ਬਈਹਾਰਾ ਨੇ  ਦੱਸਿਆ ਕਿ ਅਰਵਿੰਦਰ ਸਿੰਘ ਬਾਲਾ,
ਅਸ਼ਵਿੰਦਰ ਸਿੰਘ ਬਾਲਾ ਅਤੇ ਮਾਤਾ ਰਣਜੀਤ ਕੌਰ ਬਾਲਾ
ਦਾ ਪਰਿਵਾਰ ਹਮੇਸ਼ਾ ਸਮਾਜ ਸੇਵਾ ਕੰਮਾਂ ਵਿੱਚ ਵੱਧ ਚੜ ਕੇ
ਲੈਂਦਾ ਹਿੱਸਾ ਲੈਂਦਾ ਰਿਹਾ ਹੈ। ਉਨ੍ਹਾਂ ਦੱਸਿਆ ਕਿ
ਗੁਰਦੁਆਰਾ ਸਾਹਿਬ ਵਿੱਚ ਟਰੈਕਟਰ ਦੀ ਬਹੁਤ ਜ਼ਿਆਦਾ
ਜ਼ਰੂਰਤ ਹੁੰਦੀ ਹੈ ਅਤੇ ਇਹ ਮਸ਼ੀਨਰੀ ਖੇਤੀ ਦੇ ਨਾਲ ਨਾਲ
ਹੋਰ ਕਈ ਕੰਮਾਂ ਵਿੱਚ ਸਹਾਇਕ ਹੋਵੇਗੀ।

ਗੁਰਦੁਆਰਾ ਸਾਹਿਬ ਦੇ ਹੈਡ ਗ੍ਰੰਥੀ ਭਾਈ ਬਲਵੀਰ ਸਿੰਘ
ਨੇ  ਵੀ ਪਰਿਵਾਰ ਦਾ ਧੰਨਵਾਦ ਕਰਦਿਆਂ ਦੱਸਿਆ ਕਿ
ਪਹਿਲਾਂ ਪਾਣੀ ਵਾਲਾ ਟੈਂਕਰ ਲਿਜਾਣ ਲਈ ਕਿਸੇ ਨਾ ਕਿਸੇ
ਟਰੈਕਟਰ ਨੂੰ  ਮੰਗਣਾ ਪੈਂਦਾ ਸੀ, ਪਰ ਹੁਣ ਗੁਰਦੁਆਰਾ ਕੋਲ
ਆਪਣਾ ਟਰੈਕਟਰ ਹੋਣ ਨਾਲ ਰੋਜ਼ਾਨਾ ਹੋਣ ਵਾਲੇ ਕੰਮਾਂ
ਅਤੇ ਖੇਤੀ ਲਈ ਵਰਤਿਆ ਜਾ ਸਕੇਗਾ। ਉਨ੍ਹਾਂ ਦੱਸਿਆ ਕਿ
ਲੋੜਵੰਦ ਪਰਿਵਾਰ ਪਿੰਡ ਦੇ ਜ਼ਰੂਰੀ ਕਾਰਜਾਂ ਲਈ ਪਾਣੀ ਦੇ
ਟੈਂਕਰ ਜਾਂ ਹੋਰ ਕੰਮਾਂ ਲਈ ਇਸ ਟਰੈਕਟਰ ਦੀ ਵਰਤੋਂ ਕਰ
ਸਕਦੇ ਹਨ।

ਇਸ ਮੌਕੇ ਗੁਰਦੁਆਰਾ ਸਾਹਿਬ ਦੇ ਹੈਡ ਗ੍ਰੰਥੀ ਭਾਈ
ਬਲਵੀਰ ਸਿੰਘ, ਗੁਰਦੁਆਰਾ ਪ੍ਰਬੰਧਕ ਕਮੇਟੀ ਦੇ ਪ੍ਰਧਾਨ
ਗੁਰਦੀਪ ਸਿੰਘ, ਸਾਬਕਾ ਸਰਪੰਚ ਰਣਜੀਤ ਕੌਰ ਬਾਲਾ,
ਅਸ਼ਵਿੰਦਰ ਸਿੰਘ ਬਾਲਾ, ਅਜਵਿੰਦਰ ਸਿੰਘ ਬਈਹਾਰਾ,
ਜਸਪ੍ਰੀਤ ਸਿੰਘ ਜੱਸੂ, ਜਸਵਿੰਦਰ ਸਿੰਘ ਗੋਲਡੀ,
ਬਲਜਿੰਦਰ ਸਿੰਘ ਬਿੱਲਾ ਥਾਬਲਾਂ, ਅਮਰਿੰਦਰ ਸਿੰਘ
ਸੰਗਤਪੁਰਾ, ਸਰਪੰਚ ਦੇ ਪਤੀ ਸਪਿੰਦਰ ਸਿੰਘ, ਹਰਨੇ ਕ
ਸਿੰਘ ਨੰ ਬਰਦਾਰ, ਨਰਿੰਦਰ ਸਿੰਘ ਨੰ ਬਰਦਾਰ, ਗੁਰਵਿੰਦਰ
ਸਿੰਘ ਬਿੱਟੂ ਪੰਚ, ਸਵਰਨ ਸਿੰਘ, ਸੁਖਵਿੰਦਰ ਸਿੰਘ
ਨੰ ਬਰਦਾਰ, ਬਿੱਟੂ ਪੰਚ ਅਤੇ ਪਿੰਡ ਵਾਸੀ ਹਾਜ਼ਰ ਸਨ।

ਮਰਦਮਸ਼ੁਮਾਰੀ-2027 ਤਹਿਤ 16 ਨਵੰਬਰ ਤੋਂ
ਸ਼ੁਰੂ ਹੋਵੇਗੀ ਸਵੈ-ਗਣਨਾ

Jiwan kumar, Bathinda। 30 ਨਵੰਬਰ ਤੱਕ ਲੋਕ
ਖੁਦ ਭਰ ਸਕਣਗੇ ਆਪਣੇ ਵੇਰਵੇ; ਘਰ-ਘਰ
ਮਰਦਮਸ਼ੁਮਾਰੀ ਦਾ ਕੰਮ 1 ਦਸੰਬਰ 2026 ਤੋਂ 4 ਜਨਵਰੀ
2027 ਤੱਕ ਹੋਵੇਗਾ

ਬਠਿੰ ਡਾ/ਸੰਗਤ ਮੰਡੀ, 23 ਅਕਤੂਬਰ (ਜੀਵਨ ਬਾਂਸਲ):
ਮਰਦਮਸ਼ੁਮਾਰੀ-2027 ਤਹਿਤ ਸਵੈ-ਗਣਨਾ 16 ਤੋਂ 30
ਨਵੰਬਰ 2026 ਤੱਕ ਹੋਵੇਗੀ, ਜਦਕਿ ਘਰ-ਘਰ ਜਾ ਕੇ
ਮਰਦਮਸ਼ੁਮਾਰੀ ਦਾ ਕੰਮ 1 ਦਸੰਬਰ 2026 ਤੋਂ 4 ਜਨਵਰੀ
2027 ਤੱਕ ਕੀਤਾ ਜਾਵੇਗਾ। ਇਸ ਸਬੰਧੀ ਨਗਰ ਕੌਂਸਲ
ਸੰਗਤ ਮੰਡੀ ਵਿਖੇ ਬੈਠਕ ਕੀਤੀ ਗਈ।

ਪ੍ਰਿੰਸੀਪਲ ਸੈਂਸਸ ਅਫ਼ਸਰ-ਕਮ-ਡਿਪਟੀ ਕਮਿਸ਼ਨਰ
ਬਠਿੰ ਡਾ ਰਾਜੇਸ਼ ਧੀਮਾਨ ਨੇ  ਦੱਸਿਆ ਕਿ ਸਵੈ-ਗਣਨਾ
ਰਾਹੀਂ ਲੋਕ ਆਪਣੇ ਵੇਰਵੇ ਖੁਦ ਭਰ ਸਕਣਗੇ। ਬੈਠਕ
ਦੌਰਾਨ ਸਹਾਇਕ ਡਾਇਰੈਕਟਰ, ਡੀ.ਸੀ.ਓ. ਚੰਡੀਗੜ੍ਹ ਰੇਨੂ
ਅਤੇ ਜ਼ਿਲ੍ਹੇ ਦੇ ਮਾਸਟਰ ਟ੍ਰੇਨਰ ਮੁਕੇਸ਼ ਬਾਂਸਲ ਨੇ  ਸਵੈ-
ਗਣਨਾ ਦੀ ਪ੍ਰਕਿਰਿਆ ਬਾਰੇ ਜਾਣਕਾਰੀ ਦਿੱਤੀ।

ਜ਼ਿਲ੍ਹਾ ਸੈਂਸਸ ਸੈੱਲ ਦੇ ਇੰਚਾਰਜ ਹਰਵਿੰਦਰ ਸਿੰਘ ਨੇ  ਕਿਹਾ
ਕਿ ਮਰਦਮਸ਼ੁਮਾਰੀ ਨੂੰ  ਸਫ਼ਲਤਾਪੂਰਵਕ ਨੇ ਪਰੇ ਚਾੜ੍ਹਨ
ਲਈ ਲੋਕਾਂ ਦਾ ਸਹਿਯੋਗ ਜ਼ਰੂਰੀ ਹੈ। ਇਸ ਮੌਕੇ ਜ਼ਿਲ੍ਹਾ
ਕੋਆਰਡੀਨੇ ਟਰ ਗੁਲਸ਼ਨ ਕਸ਼ਯਪ, ਨਗਰ ਕੌਂਸਲ ਦੇ
ਕਾਰਜਸਾਧਕ ਅਫ਼ਸਰ ਤਰੁਣ ਕੁਮਾਰ, ਪ੍ਰਧਾਨ, ਉਪ-
ਪ੍ਰਧਾਨ ਅਤੇ ਕੌਂਸਲਰ ਹਾਜ਼ਰ ਸਨ।

LOCAL

ਸੜਕ ਕਿਨਾਰੇ ਖੜ੍ਹੇ ਟਰਾਲੇ ਨਾਲ ਟਕਰਾਈ
ਸਵਿਫਟ ਕਾਰ; ਇੱਕ ਨੌ ਜਵਾਨ ਦੀ ਮੌਤ, ਦੋ
ਗੰਭੀਰ ਜ਼ਖ਼ਮੀ

Gaurav Sharma। ਸੜਕ ਕਿਨਾਰੇ ਖੜ੍ਹੇ ਟਰਾਲੇ ਨਾਲ
ਟਕਰਾਈ ਸਵਿਫਟ ਕਾਰ; ਇੱਕ ਨੌ ਜਵਾਨ ਦੀ ਮੌਤ, ਦੋ
ਗੰਭੀਰ ਜ਼ਖ਼ਮੀ

ਡੇਰਾਬੱਸੀ-ਬਰਵਾਲਾ ਮਾਰਗ 'ਤੇ ਪਿੰਡ ਭਗਵਾਨਪੁਰ ਨੇ ੜੇ
ਵਾਪਰਿਆ ਹਾਦਸਾ, ਜ਼ਖ਼ਮੀ ਪੀ.ਜੀ.ਆਈ. ਚੰਡੀਗੜ੍ਹ
ਰੈਫਰ

ਡੇਰਾਬੱਸੀ, 21 ਅਕਤੂਬਰ (ਗੌਰਵ ਸ਼ਰਮਾ)

ਡੇਰਾਬੱਸੀ-ਬਰਵਾਲਾ ਮਾਰਗ 'ਤੇ ਪਿੰਡ ਭਗਵਾਨਪੁਰ ਦੇ
ਨੇ ੜੇ ਸੜਕ ਕਿਨਾਰੇ ਬਿਨਾਂ ਲਾਈਟ ਅਤੇ ਰਿਫਲੈਕਟਰ ਤੋਂ
ਖੜ੍ਹੇ ਇੱਕ ਟਰਾਲੇ ਨਾਲ ਸਵਿਫਟ ਕਾਰ ਟਕਰਾ ਗਈ।
ਹਾਦਸੇ ਵਿੱਚ ਕਾਰ ਸਵਾਰ ਇੱਕ ਨੌ ਜਵਾਨ ਦੀ ਮੌਤ ਹੋ ਗਈ,
ਜਦਕਿ ਦੋ ਹੋਰ ਗੰਭੀਰ ਰੂਪ ਵਿੱਚ ਜ਼ਖ਼ਮੀ ਹੋ ਗਏ।
ਜ਼ਖ਼ਮੀਆਂ ਨੂੰ  ਇਲਾਜ ਲਈ ਚੰਡੀਗੜ੍ਹ ਦੇ ਪੀ.ਜੀ.ਆਈ.
ਵਿੱਚ ਦਾਖ਼ਲ ਕਰਵਾਇਆ ਗਿਆ ਹੈ। ਮ੍ਰਿਤਕ ਦੀ ਪਛਾਣ
ਸਵਨ ਕੁਮਾਰ ਪੁੱਤਰ ਰਕਮ ਸਿੰਘ ਵਾਸੀ ਪਿੰਡ ਬਾਗੋਵਾਲੀ,
ਜ਼ਿਲ੍ਹਾ ਮੁਜ਼ੱਫਰਨਗਰ (ਉੱਤਰ ਪ੍ਰਦੇਸ਼), ਹਾਲ ਵਾਸੀ ਪਿੰਡ
ਪੰਡਵਾਲਾ, ਡੇਰਾਬੱਸੀ ਵਜੋਂ ਹੋਈ ਹੈ, ਜਦਕਿ ਜ਼ਖ਼ਮੀਆਂ ਦੀ
ਪਛਾਣ ਬਾਦਲ ਅਤੇ ਵਨੀਤ ਵਜੋਂ ਹੋਈ ਹੈ। ਪੁਲਿਸ ਨੇ
ਅਣਪਛਾਤੇ ਟਰਾਲਾ ਚਾਲਕ ਖ਼ਿਲਾਫ਼ ਮਾਮਲਾ ਦਰਜ ਕਰਕੇ
ਕਾਰਵਾਈ ਸ਼ੁਰੂ ਕਰ ਦਿੱਤੀ ਹੈ।

ਪੁਲਿਸ ਨੂੰ  ਦਿੱਤੇ ਬਿਆਨਾਂ ਵਿੱਚ ਪਿੰਡ ਪੰਡਵਾਲਾ, ਡੇਰਾਬੱਸੀ
ਦੇ ਵਾਸੀ ਸੋਨੂੰ  ਪੁੱਤਰ ਬ੍ਰਿਜਪਾਲ ਨੇ  ਦੱਸਿਆ ਕਿ ਬੀਤੇ
ਸੋਮਵਾਰ ਉਹ ਆਪਣੇ ਦੋਸਤਾਂ ਨਾਲ ਰਾਤ ਕਰੀਬ 2:00
ਵਜੇ ਸਵਿਫਟ ਕਾਰ ਵਿੱਚ ਸਵਾਰ ਹੋ ਕੇ ਡੇਰਾਬੱਸੀ ਵੱਲ ਜਾ
ਰਿਹਾ ਸੀ। ਜਦੋਂ ਉਹ ਪਿੰਡ ਭਗਵਾਨਪੁਰ ਦੇ ਨੇ ੜੇ ਪਹੁੰਚੇ ਤਾਂ
ਸੜਕ ਕਿਨਾਰੇ ਇੱਕ ਟਰਾਲਾ ਬਿਨਾਂ ਲਾਈਟ ਅਤੇ
ਰਿਫਲੈਕਟਰ ਤੋਂ ਖੜ੍ਹਾ ਸੀ। ਸਾਹਮਣੇ ਤੋਂ ਆ ਰਹੇ ਵਾਹਨਾਂ
ਦੀਆਂ ਲਾਈਟਾਂ ਪੈਣ ਕਾਰਨ ਕਾਰ ਚਾਲਕ ਸਵਰਨ ਕੁਮਾਰ
ਨੂੰ  ਸੜਕ ਕਿਨਾਰੇ ਖੜ੍ਹਾ ਟਰਾਲਾ ਦਿਖਾਈ ਨਹੀਂ ਦਿੱਤਾ ਅਤੇ
ਉਨ੍ਹਾਂ ਦੀ ਕਾਰ ਸਿੱਧੀ ਟਰਾਲੇ ਨਾਲ ਜਾ ਟਕਰਾਈ। ਟੱਕਰ
ਇੰਨੀ ਜ਼ਬਰਦਸਤ ਸੀ ਕਿ ਕਾਰ ਬੁਰੀ ਤਰ੍ਹਾਂ ਨੁਕਸਾਨੀ
ਗਈ। ਹਾਦਸੇ ਤੋਂ ਬਾਅਦ ਰਾਹਗੀਰਾਂ ਨੇ  ਜ਼ਖ਼ਮੀਆਂ ਨੂੰ
ਡੇਰਾਬੱਸੀ ਦੇ ਸਿਵਲ ਹਸਪਤਾਲ ਪਹੁੰਚਾਇਆ, ਜਿੱਥੇ
ਇਲਾਜ ਦੌਰਾਨ ਸਵਰਨ ਕੁਮਾਰ ਨੇ  ਦਮ ਤੋੜ ਦਿੱਤਾ। ਉੱਥੇ
ਹੀ, ਗੰਭੀਰ ਰੂਪ ਵਿੱਚ ਜ਼ਖ਼ਮੀ ਬਾਦਲ ਅਤੇ ਵਨੀਤ ਨੂੰ
ਮੁੱਢਲੀ ਸਹਾਇਤਾ ਤੋਂ ਬਾਅਦ ਚੰਡੀਗੜ੍ਹ ਦੇ ਸੈਕਟਰ-32
ਹਸਪਤਾਲ ਰੈਫਰ ਕਰ ਦਿੱਤਾ ਗਿਆ। ਉੱਥੇ ਉਨ੍ਹਾਂ ਦੀ
ਗੰਭੀਰ ਹਾਲਤ ਨੂੰ  ਦੇਖਦੇ ਹੋਏ ਦੋਵਾਂ ਨੂੰ  ਪੀ.ਜੀ.ਆਈ.
ਚੰਡੀਗੜ੍ਹ ਰੈਫਰ ਕਰ ਦਿੱਤਾ ਗਿਆ।

ਸਬ-ਇੰਸਪੈਕਟਰ ਕੁਲਦੀਪ ਸਿੰਘ ਨੇ  ਦੱਸਿਆ ਕਿ ਸੋਨੂੰ  ਦੇ
ਬਿਆਨਾਂ ਦੇ ਆਧਾਰ 'ਤੇ ਅਣਪਛਾਤੇ ਟਰਾਲਾ ਚਾਲਕ
ਖ਼ਿਲਾਫ਼ ਮਾਮਲਾ ਦਰਜ ਕਰ ਲਿਆ ਗਿਆ ਹੈ। ਮ੍ਰਿਤਕ
ਸਵਨ ਕੁਮਾਰ ਦਾ ਪੋਸਟਮਾਰਟਮ ਕਰਵਾਉਣ ਤੋਂ ਬਾਅਦ
ਲਾਸ਼ ਵਾਰਸਾਂ ਦੇ ਹਵਾਲੇ ਕਰ ਦਿੱਤੀ ਗਈ ਹੈ। ਪੁਲਿਸ
ਮਾਮਲੇ ਦੀ ਜਾਂਚ ਕਰ ਰਹੀ ਹੈ।

CRIME

ਦਿਨ-ਦਿਹਾੜੇ ਏ.ਸੀ. ਯੂਨਿਟ ਚੋਰੀ ਕਰਦਾ
ਨੌ ਜਵਾਨ ਲੋਕਾਂ ਨੇ  ਦਬੋਚਿਆ, ਦੋ ਸਾਥੀ ਫ਼ਰਾਰ

Gaurav Sharma। ਦਿਨ-ਦਿਹਾੜੇ ਏ.ਸੀ. ਯੂਨਿਟ
ਚੋਰੀ ਕਰਦਾ ਨੌ ਜਵਾਨ ਲੋਕਾਂ ਨੇ  ਦਬੋਚਿਆ, ਦੋ ਸਾਥੀ
ਫ਼ਰਾਰ

ਡੇਰਾਬੱਸੀ, 23 ਅਕਤੂਬਰ

ਡੇਰਾਬੱਸੀ ਅਤੇ ਆਸ-ਪਾਸ ਦੇ ਇਲਾਕਿਆਂ ਵਿੱਚ ਚੋਰੀਆਂ
ਅਤੇ ਝਪਟਮਾਰੀਆਂ ਦੀਆਂ ਵਧ ਰਹੀਆਂ ਘਟਨਾਵਾਂ ਨੇ
ਲੋਕਾਂ ਦੀ ਚਿੰਤਾ ਮੁੜ ਵਧਾ ਦਿੱਤੀ ਹੈ। ਪਹਿਲਾਂ ਪੁਲਿਸ
ਦੀਆਂ ਕੋਸ਼ਿਸ਼ਾਂ ਸਦਕਾ ਜਿਨ੍ਹਾਂ ਅਪਰਾਧਿਕ ਵਾਰਦਾਤਾਂ ਨੂੰ
ਬੜੀ ਮੁਸ਼ਕਿਲ ਨਾਲ ਠੱਲ੍ਹ ਪਈ ਸੀ, ਉਨ੍ਹਾਂ ਦੇ ਮੁੜ ਸਿਰ
ਚੁੱਕਣ ਕਾਰਨ ਆਮ ਲੋਕ ਆਪਣੇ ਆਪ ਨੂੰ  ਅਸੁਰੱਖਿਅਤ
ਮਹਿਸੂਸ ਕਰਨ ਲੱਗੇ ਹਨ। ਇਸੇ ਦੌਰਾਨ ਸ਼ਹਿਰ ਦੇ
ਸੁੰਦਰਪੇੜ ਨੇ ੜਲੇ ਸੈਣੀਆਂ ਮੁਹੱਲੇ ਵਿੱਚ ਦਿਨ-ਦਿਹਾੜੇ ਇੱਕ
ਘਰ ਦੀ ਛੱਤ ਤੋਂ ਏ.ਸੀ. ਦੀ ਆਊਟਡੋਰ ਯੂਨਿਟ ਚੋਰੀ
ਕਰਨ ਦੀ ਕਥਿਤ ਕੋਸ਼ਿਸ਼ ਦਾ ਮਾਮਲਾ ਸਾਹਮਣੇ ਆਇਆ
ਹੈ। ਮੁਹੱਲਾ ਵਾਸੀਆਂ ਦੀ ਮੁਸਤੈਦੀ ਨਾਲ ਇੱਕ ਨੌ ਜਵਾਨ ਨੂੰ
ਕਾਬੂ ਕਰਕੇ ਪੁਲਿਸ ਹਵਾਲੇ ਕਰ ਦਿੱਤਾ ਗਿਆ, ਜਦਕਿ
ਉਸ ਦੇ ਦੋ ਸਾਥੀ ਮੋਟਰਸਾਈਕਲ ਸਮੇਤ ਫ਼ਰਾਰ ਹੋ ਗਏ।

ਜਾਣਕਾਰੀ ਦਿੰਦਿਆਂ ਘਰ ਦੇ ਮਾਲਕ ਵਿਪਨ ਕੁਮਾਰ ਸੈਣੀ
ਬੀਜੇਪੀ ਆਗੂ ਨੇ  ਦੱਸਿਆ ਕਿ ਉਹ ਆਪਣੀ ਕਰਿਆਨੇ  ਦੀ
ਦੁਕਾਨ ’ਤੇ ਬੈਠੇ  ਸਨ। ਇਸ ਦੌਰਾਨ ਇੱਕ ਨੌ ਜਵਾਨ ਨੇ
ਉਨ੍ਹਾਂ ਨੂੰ  ਘਰ ਦੀ ਛੱਤ ’ਤੇ ਸ਼ੱਕੀ ਵਿਅਕਤੀਆਂ ਦੇ ਚੜ੍ਹੇ ਹੋਣ
ਦੀ ਸੂਚਨਾ ਦਿੱਤੀ। ਜਦੋਂ ਉਹ ਮੌਕੇ ’ਤੇ ਪਹੁੰਚੇ ਤਾਂ ਇੱਕ
ਨੌ ਜਵਾਨ ਏ.ਸੀ. ਦੀ ਆਊਟਡੋਰ ਯੂਨਿਟ ਖੋਲ੍ਹ ਰਿਹਾ ਸੀ।
ਮੁਹੱਲੇ ਦੇ ਨੌ ਜਵਾਨਾਂ ਦੀ ਮਦਦ ਨਾਲ ਉਸ ਨੂੰ  ਕਾਬੂ ਕਰ
ਲਿਆ ਗਿਆ, ਜਦਕਿ ਦੋ ਹੋਰ ਨੌ ਜਵਾਨ ਭੱਜਣ ਵਿੱਚ
ਕਾਮਯਾਬ ਹੋ ਗਏ। ਉਨ੍ਹਾਂ ਦੱਸਿਆ ਕਿ ਕਾਬੂ ਕੀਤੇ ਨੌ ਜਵਾਨ
ਦੀ ਉਮਰ ਕਰੀਬ 25 ਤੋਂ 30 ਸਾਲ ਹੈ, ਜਿਸ ਨੇ  ਪੁੱਛਗਿੱਛ
ਦੌਰਾਨ ਆਪਣੇ ਆਪ ਨੂੰ  ਮੁਬਾਰਕਪੁਰ ਇਲਾਕੇ ਨਾਲ
ਸਬੰਧਿਤ ਦੱਸਿਆ ਅਤੇ ਕਬਾੜ ਚੁਗਣ ਦਾ ਕੰਮ ਕਰਨ ਦੀ
ਗੱਲ ਆਖੀ। ਉਸ ਨੂੰ  ਪੁਲਿਸ ਦੇ ਹਵਾਲੇ ਕਰ ਦਿੱਤਾ ਗਿਆ
ਹੈ। ਉਨ੍ਹਾਂ ਮੁਤਾਬਕ ਕਰੀਬ 15 ਤੋਂ 20 ਹਜ਼ਾਰ ਰੁਪਏ
ਕੀਮਤ ਦੀ ਆਊਟਡੋਰ ਯੂਨਿਟ ਚੋਰੀ ਹੋਣ ਤੋਂ ਬਚ ਗਈ।

ਇਲਾਕਾ ਵਾਸੀਆਂ ਦਾ ਕਹਿਣਾ ਹੈ ਕਿ ਚੋਰੀਆਂ ਅਤੇ
ਝਪਟਮਾਰੀਆਂ ਦੀਆਂ ਘਟਨਾਵਾਂ ਕਾਰਨ ਲੋਕਾਂ ਵਿੱਚ ਡਰ
ਦਾ ਮਾਹੌਲ ਬਣਦਾ ਜਾ ਰਿਹਾ ਹੈ। ਉਨ੍ਹਾਂ ਚਿੰਤਾ ਪ੍ਰਗਟਾਈ ਕਿ
ਜੇਕਰ ਸਮੇਂ ਸਿਰ ਅਜਿਹੀਆਂ ਵਾਰਦਾਤਾਂ ਨੂੰ  ਨੱਥ ਨਾ ਪਾਈ
ਗਈ ਤਾਂ ਅਪਰਾਧਿਕ ਅਨਸਰਾਂ ਦੇ ਹੌਸਲੇ ਹੋਰ ਬੁਲੰਦ ਹੋ
ਸਕਦੇ ਹਨ। ਲੋਕਾਂ ਨੇ  ਪੰਜਾਬ ਸਰਕਾਰ ਅਤੇ ਪੁਲਿਸ ਦੇ
ਉੱਚ ਅਧਿਕਾਰੀਆਂ ਤੋਂ ਮੰਗ ਕੀਤੀ ਕਿ ਡੇਰਾਬੱਸੀ ਖੇਤਰ
ਵਿੱਚ ਲੋੜੀਂਦੀ ਪੁਲਿਸ ਨਫ਼ਰੀ ਤਾਇਨਾਤ ਕਰਨ ਦੇ ਨਾਲ-
ਨਾਲ ਮੁਸਤੈਦ, ਤਜਰਬੇਕਾਰ ਅਤੇ ਅਪਰਾਧਾਂ ਨਾਲ
ਨਜਿੱਠਣ ਦੀ ਸਮਰੱਥਾ ਰੱਖਣ ਵਾਲੇ ਅਧਿਕਾਰੀਆਂ ਨੂੰ
ਤਰਜੀਹ ਦਿੱਤੀ ਜਾਵੇ।

ਉਨ੍ਹਾਂ ਕਿਹਾ ਕਿ ਰਿਹਾਇਸ਼ੀ ਇਲਾਕਿਆਂ ਅਤੇ ਬਾਜ਼ਾਰਾਂ
ਵਿੱਚ ਪੁਲਿਸ ਗਸ਼ਤ ਵਧਾਉਣ, ਸ਼ੱਕੀ ਵਿਅਕਤੀਆਂ ਦੀ
ਜਾਂਚ ਕਰਨ ਅਤੇ ਚੋਰੀ ਤੇ ਝਪਟਮਾਰੀ ਦੀਆਂ ਵਾਰਦਾਤਾਂ
ਵਿੱਚ ਸ਼ਾਮਲ ਵਿਅਕਤੀਆਂ ਖ਼ਿਲਾਫ਼ ਸਖ਼ਤ ਕਾਰਵਾਈ
ਕਰਨ ਦੀ ਲੋੜ ਹੈ, ਤਾਂ ਜੋ ਲੋਕਾਂ ਵਿੱਚ ਪੁਲਿਸ ਪ੍ਰਤੀ ਭਰੋਸਾ
ਬਹਾਲ ਹੋ ਸਕੇ ਅਤੇ ਸ਼ਹਿਰ ਵਿੱਚ ਸੁਰੱਖਿਅਤ ਮਾਹੌਲ
ਸਿਰਜਿਆ ਜਾ ਸਕੇ।

NEED24 NEWS · 24 October 2026

Need24 News · Har Khabar, Har Shahar need24.digital · @need24news Page 4 / 4

PUNJAB Page 4


